
ክል አርቦዕ እብ ትግራይት ለትፈግር ሳምንታይት ጀሪደት

ርኢስ ኢሰያስ  ዲብ ሳልሳይ ወዕለ ሜርሐት አፍሪቀ ወሩስየ ርኢስ ኢሰያስ  ዲብ ሳልሳይ ወዕለ ሜርሐት አፍሪቀ ወሩስየ 

እግል ልሻርክ አስክ ሞስኮ ሳፈረእግል ልሻርክ አስክ ሞስኮ ሳፈረ
ርኢስ ኢሰያስ አፈወርቂ፡ ዲብ 

ሳልሳይ ወዕለ ሜርሐት አፍሪቀ 
ወሩስየ እግል ልሻርክ፡ ማሌ ለሀ 
አስክ ሞስኮ ሳፈረ።

እሊ ምን ዮም 28 አስክ 29 
ኦክቶበር ለገብእ ወዐለ፡ ዲብ 
መጃላት ትጃረት፡ እስትምሳር፡ 
እቅትሳድ፡ ጣቀት፡ ደማን ነብረ፡ 
ሸራከት ሐርስ ወናይ አምን 
መቅርሕ፡ ክምሰልሁመ ብዕድ 
ምህም መጃላት እግል ልናቅሽ 
ቱ።

መጥ-መጦር እሊ ወዕለ፡ ርኢስ 
ኢሰያስ ምስል ርኢስ ቪላድሚር 
ፑቲን ወብዕዳም ሰብ መዝ 

ፈደረሽ ሩስየ እንዴ ትዋጀሀ ድም 
ወቀሎት ዕላቀት ክልኢተን ድወል 
ወናይ ሕበር አሀምየት ለቡኢ 
ቅደይ እግል ልህደግ ቱ።

ውዚር ካርጅየት አሰይድ 
ዑስማን ሳልሕ፡ ምስል ርኢስ 
ኢሰያስ አፈወርቂ ሱፉር ህለ።

ሳልፋይ ወዕለት ሜርሐት 
አፍሪቀ ወሩስየ ዲብ ወሬሕ 
ኦክቶበር 2019 ዲብ መዲነት 
ሶቺ፡ ካልኣይ ወዕለ ህዬ ዲብ 
ወሬሕ ጁላይ 2023 ዲብ 
መዲነት ሰይንት-ፒተርስበግ፡ 
“እግል ሰላም፡ አምን ወዐማር” 
እበ ትብል ስቅራት ጋብእ ክምሰል 
ዐለ ልትፈቀድ።

ሰፊር በየነ ርእሶም፡ ዲብ ናይሮቢ ዲብለ 
ገብአ እድንያይት መርሐለት ተጠውር 

ትጃረት ሶማል ሻረከ
ሰፊር ኤረትርየ ዲብ ኬን ወዐሚድ ዲብልማስያይ ጀሃት ሐሽም 

አፍሪቀ ዲብ ናይሮቢ አሰይድ በየነ ርእሶም፡ ዲብ ዮም 24 ወ25 
ኦክቶበር ዲብ ናይሮቢ ዲብለ ገብአ 3ይ እድንያይ መርሐለት ተጠውር 
ወእግል ናይ ትጃረት ምልክየት ሶማልየ ሻረከ።

ዲብ እሊ “ምስተቅበል ምፍጋር ጸሓይ አፍሪቀ እብ ምህዞ፡ ለተኣሻርክ 
እዳረት፡ ናይ መንጠቀት መቅርሕ ወዳይም እስትስማር” እበ ትብል 
ስቅራት ለትነዘመት መርሐለት፡ ሰፊር በየነ ዲበ ቀደመየ ከሊመት፡ ሰላም 
ወመስኩበት እግል እቅትሳድያይ ዐቦት ወናይ መንተቀት መትሰዳዳይ 
ምህም ዐዋምል ክምቱ ወደሐ።

ሰፊር በየነ እንዴ አትለ፡ ሐሸሞት ስያደት ወናይ ከርስ ውሕደት ናይ 
ክለን ድወል፡ እብ አሳስ መባድእ እተሓድ አፍሪቀ ወሚሳቅ መነዘመት 
መጅልስ ቅራን እግል ልትሐሸም ክምሰል ቡ ሐቆለ አትፋቀደ፡ ተጠውር 
ምልክየት ትጃረት፡ ምህዞ፡ ለተኣሻርክ እዳረት፡ ናይ መንጠቀት ውሕደት 
ወዳይም እስትስማር አደቃብ፡ እግል ናይ ሕበር እቅትሳድያይ ተጠውር 
አፍሪቀ ዝያደት አብካት እግል ልክለቅ ክምሰል ቀድር ሸርሐ።

ዲበ ጀልሰት፡ ሰብ ሰልጠት ሕኩመት፡ ዲብሎማስዪን፡ ትጃር፡ 
መስተምስረት ወመሻርከት ዐማር ሹሩካም ዐለው።

ዕላቀት ኤርትርየ ወጋምብየ
ደውለት ኤረትርየ 

ወጅምሁርየት ጋምብየ፡ ዕላቀት 
ዲፕሎማስየት ረስሚ ክም 
አሰሰየ፡ ዮም 23 ኦክቶበር ዲብ 
ኒውዮርክ ዲብለ አፍገረያሁ 
ሸሬሕ ሕበር አትአመረየ።

ለወሲቀት ረስምየት፡ ሳብተት 
ሰፊረት ኤረትርየ ዲብ መነዘመት 
ምጅልስ ቅራን አሰይደ ሶፍየ 
ተስፋማርያም ወሳብት ሰፊር 
ጅምሁርየት ጋምብየ ዲብ 
መነዘመት ምጅልስ ቅራን ሚስተር 
ላሚን ዲባን ፌርመቶም ከረው እተ።

መትአሳስ ዕላቃት ዲፕሎማስየት፡ 
መዓወነት ክልኤ ለጀሀት እግል 

ውዛረት እዕላም እብ መዓወነት ቻይነ ለትነዘመ ድሩስ 
ለታበዐው አንፋረ አድሐረት

እብ መዓወነት እድንያይት 
መአሰሰት እቅትሳድ ወቴክኒክ 
እርሳል ሬድዮ ወተለፍዝዮን 
ቻይነ ወሰፋረት ጀምሁርየት ቻይነ 
ዲብ ኤረትርየ ለትነዘመ ድሩስ 
ለነስአው 14 አንሳይት ለብእቶም 
59 አንፋር ሀንደሰት ወቴክኖሎጂ 
ሐብሬ ውዛረት እዕላም ዲብ ዮም 
26 ኦክቶብር ትደሐረው።

ለእብ ውላድ ቻይነ ፕሮፌሰራት 
ሰብ መቅደረት ቴክኒክ መደት 
ክልኤ ሳምን ለተሀየበ ድሩስ፡ 
እብ ፍዕል ወሸርሕ ለተሀየበ ዲብ 
ገብእ፡ አከዶት አምን ወደማነት 
ሳይበር፡ ንዛም መብርሀት ወክርን 
ስቱድዮታት ተለፍዝዮን፡ ተፋሲል 
ከፈፍል ንዛም እርሳል ሬድዮ 
ወተለፍዝዮን ወሽቅሉ፡ እዳረት 
ንዛም መራቀበት ሸበካት እርሳል 
ሬድዮ ወተለፍዝዮን፡ ወቴከኖሎጂ 

እትሳል እብ ሳትላይት ሸምል።
እት ካቲመ ናይለ ዓደት፡ 

ወዚር እዕላም አሰይድ የማኔ 
ገብረመስቀል፡ ሰፊር ቻይነ፡ 
ሸርከት ሲቢኣይሲ፡ ፈርዕ ጠወሮት 
መቅደረት አዳም ወለድሩስ 
ለሀበው ሰብ መቅደረት እንዴ 
ሐመደ፡ ለድሩስ ናይ ቴክኒክ 
ቅድረት መሀንድሲን ውዛረት 
እዕላም ለሰዴ ክምቱ፡ ወዛረት 
እዕላም፡ ደረጀት እብ ደረጀት 
እርሳል ሬድዮ ወተለፍዝዮን ዲብ  
ዲጂታል ተዐድዩ ክም ህሌት 
እንዴ ሐበረ፡ ክእነ መስል ድሩስ 
ዶሩ ዲበ ተጥዊር በራምጅ ምህም 
ክምቱ ሸርሐ።

 አወላይ ካትብ ሰፋረት ቻይነ 
ዲብ ኤረትርየ ሚስተር ሁዋንግ 
ታኦ እብ ጀሀቱ፡ ለደሩስ አተላላይ 

ፍንጌ ኤረትርየ ወቻይነ ለህሌት 
መዓወነት ክምቱ እንዴ ሸርሐ፡ 
ሰብ መቅደረት ውዛረት እዕላም 
ዲብ ሽቅሎም እግል ልስደዮም 
ሰአየቱ እንዴ ሸርሐ፡ መትሐሳር 
ናይለ ለአዳሌቱ መአሰሰት፡ 
ሙደርሲን ወደረሰ ሐመደ።

ወኪል ደረሰ መሀንድስ ንጉሴ 
ብርሃኔ፡ ውዛረት እዕላም፡ ሰፋረት 
ቻይነ ወመአሰሰት ሲቢኣይሲ 
(CBIC) ሐቆ ሐመደ፡ ለድሩስ 
ምስል አምዕላይ ሽቅሎም ሰበት 
ገይስ መክሰብ ክም ቡ እንዴ 
ሸርሐ፡ ዲበ መጽእ ወክድ እብ 
ፍዕል እንዴ ‘ተለ እግል ልፍያሕ 
ትፋነ።

እት ደንጎበ፡ ደረሰ ሽሃዳቶም 
ምን ወዚር የማኔ ገብረመስቀል 
ትከበተው።

ትተረድ፡ ክምሰልሁመ መትሰዳዳይ 
ዲብ አሀምየት ሕበር ለቡ ጋራት 
ስያሰት፡ ተጃረት፡ እቅትሳድ ዐማር፡ 
ዓዳት ወብዕድ ለተአትናይት ምስዳር 
ክምተ፡ ለሸሬሕ ሕበር አብርሀ።

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት 
* ፋጥነ ኣድም 

አርተዖት
* ዘህረ ዐሊ

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

ተዕሊቅ
ጋብሆት፡ ለካብር ነባሪነ

ሸዐብ ኤረትርየ ምን ጠቢዐቱ ለልትሻወክ ሸዐብ ኢኮን። ኢናዩ ለኢለሐዜ 
ሸዐብ ቃሊቱ። ደአም ሚ ልግበእ፡ እብ ሰበብለ ዕንታት ለልትከሬ እቱ 
ስትራቴጅያይ መካሪት ምድሩ ወለልትረቀብ አክያሩ፡ እብ ዐባየ ሀዬ እብ 
ሰበብ ቃኑን ለተዐዴት ወዐገል ለአለበ ናይ ሰብ ረዪም ወቅሩብ ርሓብ 
ሸውሀት ዜምተት፡ ሀለዮቱ እግል ለአስብት፡ ‘ጀገርኮ ቱ’ እንዴ ኢልብል፡  
እት ለኢለአባሬ መከት ወጋብሆት እግል ልምበር ለትቀሰበ ሸዐብ ቱ። 
ዲብ ተእሪክ ዘበን ምግባይ፡ ድወል አፍሪቀ እብሊ ዮም ነአምሩ ሸክለን 
እንዴ ኢልትከወነ ሸዐብ ኤረትርየ እብ ክሉ አሽናክ አስክ ምን መዐደይ 
በሐር እት መጹእ እት ጀርቤ ከርዉ ለዐለው ዌረት እት ልጋብህ፡ እብ 
ሸረፉ ወዕዘቱ እግል ልንበር  “አቤኮ እግል ምልክ ወድጋነ ወእስትዕማር”፡ 
“ ይእትከየድ ወደሀስ ይእገብእ”  እንዴ ቤለ ለወደዩ ለወደዩ ጸገም 
ሐጠር ወፈራሰት ለልሐብን ወእት ስጅል ግፍቱር ለሀለ ተእሪክ ቱ። 

ኤረትርየ ክም ደውለት ሸክለ ክም ጸብጠት መ፡ እተ ሐልፈየ ዝያድ 
100 ሰነት እግል ሸዐብ ኤረትርየ ሰኖታት ዘበን ንዳል ወክፈሕ ድድ 
ዌረት ወመስሐብበት ዐለየ። እትሊ ስኒን፡ ሸዐብ ኤረትርየ ሐቴከ እበ 
መጽአት እቡ ገጸ እንዴ ዋጀሀየ እግል ልትዐወት ለቀድረ እቡ ሀዬ፡ 
እተ ናይ ስኒን ወድኒን ተጃርቡ፡ ጋብሆት ወመትማካት ክብር ለለሀይቡ 
ዓሩ ወነባሪሁ እንዴ ገብአ ምን ሰብቀ እቱ ቱ። ናይ ስያሰት፡ ዓዳት፡ 
እጅትማዕየት፡ እቅትሳድ፡ ዲፕሎማስየት፡ አምን ወእብ ዐቢሁ ምን ነፍስከ 
ናይ ዳፍዖት፡ እት ፈዛዐት፡ ውሕደት፡ መሻረከት ክሉ ሸዐብ ለተንከበ 
መከት ዐስከርያይ።

መጋበሀት ምን ዐቅልየት ትትበገስ፡ ወደርዐ እምነት ተ ። እምነት 
ሀዬ ታክያት ዕዝ ወነስር ተ። ማሌ፡ “ለመጽአት ምን ትመጽእ ኢሀመነ 
ሳብታም እት ሰውረትነ- ለመጽአ ልምጸእ ዌራይ እት መጅገሎ ሰውረት 
ኬምዳይ” እት ለሐሌ፡ ደማነቱ እት ርሑ እንዴ ወደየ መስተንክር ለሸቀ፡ 
ዐውል ቃሊ እንዴ ሀበ ሕርየቱ ለአምጸአ፡ ስያደቱ ለአስበተ፡ ለዐቤት ሀዬ 
ክም ኣደሚ ሸረፉ ወሕሽመቱ ለአከደ ሸዐብ፡ ዮምመ ለነባሪ እት ክሉ 
መጃላት ደግሙ ሀለ። እለ ሀዬ ለአሴረርነ እቡ ሄራር 35 ሰነት ሕርየት 
ዲቡ ለተሐለፈ መራሕል፡ አክል-ሕድ ለልሽህደ አማን እምን ተ።
 
እተ ሐልፈየ ሰለስ ሰነት፡ ስያደትነ ወውሕደት ምልክየት አርድ ኤረትርየ 

ለአመመ፡ እብ ተህዲድ ወአትጋበዕ ለዐለ ናይ “መጽአኮኩም፡ ደሀስኮክም” 
ቅሉዕ ጻብኢታት ንዛም ብልጽግነ ዶል አብሀዛመ፡ ለቅየም ወለነባሪ እት 
አካኑ ክም ሀለ እብ ዐመል ትረአ። ሸዐብ ወሕኩመት ኤረትርየ፡ እበ 
ጋድኦት እንዴ ኢልትሃለጎ ወሽቅሎም እንዴ ኢልትረሱዕ፡ እንዴ ፈጥነው 
ታቡዕ ጻንሓም ሀለው። እት ቀበት ዐድ ወካርጅ ገብእ ለሀለ ሰሚናራት 
ዐባዪ ወእጅትማዓት መጋበሀት ሸዕብየት ሀዬ ተኣምርተ ናዩቱ።

ዲብ እሊ ቃኑን ወዐዳለት እብ ሒለት ዲብ ልትዐጸጽ፡ አሳስያይ ሕቁቅ 
ገባይል እት ብቆት ልትካሬ ዲቡ ለሀለ ዘበን ነባሪ ዓሰ፡ ለፋዜዕ፡ ዱሉይ  
ወነፍሱ ለለአምን ሌጣቱ ለፈ’ግረ። እለ ምንገብአት፡ አዜመ ደማነትነ እት 
ፈዛዕውትነ ወሳምረት መጋበሀትናተ። ገለብነ ወደማነትነ ህታተ።

ኤረትርዪን ስካን ካርጅ መዳሊቶም እግል መጋበሀት ወጠን ለአክዶ
ኤረትርዪን ስካን ካምፓለ - 

ኡጋንደ፡ ጀደ፡ ኣነማስ ወኸሚስ 
ምሸጥ ስዑድየ፡ አልቃህረ- መሰር 
አውስትራልየ ወጀርመን በራምጅ 
መጋብሀት ሸዐብ እግል ለአድሜዕ 
ለቦም መዳሊት አከደው። 
እብ አሳስ ለበጽሐተነ ሐብሬ፡ 

ኤረትርዪን ስካን ኡጋንደ እት 
ዮም 23 ኦክቶበር ዲብ መዲነት 
ካምፓላ ለሰርገለዉ ሰሚናር፡ ሰፊር 
መሓመድ ሱሌማን፡ ሓድረት ሓለት 
ወጠን ወተጠውራት ናይ መንጠቀት 
ለረከዘ ሸሬሕ ሀበ።
ሰፊር መሓመድ፡ መዋጥኒን  

እብ ፈዛዐት ውሕደቶም እንዴ 
አተረደው ዶሮም እግል ልወቅሎ 
እለ መርሐለት ለትጠልቦ ምኖም 
ክምቱ ሸርሐ።
መሻርከት ህዬ፡ እግል ደሐን 

ዐዶም፡ ሸዕቦም ወሕኩመቶም 
ሳምዳም ክምቶም እንዴ አብርሀው፡ 
ስያደት ወውሕደት  ምልክየት 
አርድ  ኤረትርየ ለትወቀለት 
ቂመት ክም ለሀዩቡ አከደው።

እሊ እበ ሸብህ፡ ቁንስል ዓም 
ኤረትርየ ዲብ ጀደ አሰይድ 
ዐብዱራሕማን ዑስማን እት ዮም 
22 ኦክቶበር እግል ኤረትርዪን ስካን 
ጀደ ወድዋረ ዲበ ወደዩ፡ ሓድረት 
ሓለት ወጠን፡ መንጠቀት ወእዲነ 
ለከስስ ሸሬሕ፡ መጋብሀት ሸዐብ 
ዲብ ፈዛዐት ውሕደት ለተንከበ 
ሰበት ተ፡ ተነዝማት እግል ልተረድ 
አትፋቀደ።
መስኡል ቅደይ ሸዐብ ወጃልየት 

አሰይድ አሕመድ ጃዕፈር፡ መስኡል 
ቅደይ ሸዐብ አሰይድ አብርሃም 
ገብረማርያም ወቁንስል ሳምስሶም 
ግርማይ እብ ጀሀቶም፡ ምን 17 
ኦክቶበር እግል ኤረትርዪን ስካን 
ቅብለት ስዑድየ በህለት መዳይን 
ኣነማስ፡ ኸሚስ ምሸጥ፡ ኣ’ዳይር፡ 
ጄዛን ወድዋረ እሊ ለሸብህ 
ሰሚናራት ወደው።
ክምሰልሁመ፡ መትምማይ ቅደይ 

ሰፋረት ኤረትርየ ዲብ መስር 
አሰይድ አማን ዐብደልዋሴዕ 
ወመስኡል ቅደይ ሸዐብ ወጃልየት 
አሰይድ መሐመድኑር እድሪስ፡ 

እግል ኤረትርዪን ስካን ካይሮ እሊ 
ለሸብህ ሰሚናር ሰርገለው።
እሊ ክእነ ዲብ እንቱ ዲብ 

አውስትራልየ ወጀርመን ለነብሮ 
መዋጥኒን፡ እት ዮም 18 ኦክቶበር 
ዲብለ ወደዉ ሰሚናራት ሸዐብ፡ 
መትነዛሙ እንዴ አተረደ መዳሊቱ 
እግል ለትወቀለት መጋብሀት 
አከደ።
ዲብ መዳይን መልበርን ወፐርዝ 

- አውስትራልየ ዲብለ ገብአ 

ሰሚናራት ሸዐብ፡ ቁንስል ዓም፡ 
አሰይድ እንድርያስ አብርሃም 
ወመስኡል ቅደይ ጃልየት ወሸዐብ 
አሰይድ ያሲን ዑመር፡ ሓድረት 
ሓለት ዐድነ ወናይ መንጠቀትነ 
ለከስስ ዶር እት ካርጅ ለነብሮ 
መዋጥኒን ዲብ መጋብሀት ለከስስ 
ተውዴሕ ርሒብ ሀበው።
መሻርከት ዲብለ ቀደመዉ ረአይ፡ 

በራምጅ ዐማር ወመጋብሀት እግል 
ልትዐወት፡ ኩሉ ምኖም ለልጠለብ 
እግል ለአትምሞ ዱሉያም ክምቶም 
አከደው።
እምበል እሊ፡ ዲብ ጀርመን ዲብ 

26 መዲነት እብ ገበይ ሸበከት ዲብለ 
ወደዉ እጅትማዕ፡ ዲብ ልእከት 
ናይ መርሐለት ሐቆለ ሀድገው፡ 
መትነዛሞም እንዴ አተረደው 
ዶሮም ክም ወቅሎ አከደው።
ኤረትርዪን ስካን ጀርመን፡ 

ብሪጣንየ፡ ዛምብየ፡ ወአሜርካመ ” 
በገስ  እግል ድፋዕ ወጠን ወፈሸል 
አባይ” እበ ትብል ስቅራት ዲብ 
ዮም 25 ኦክቶበር ሰሚናራት 
መዳፍዐት  ገቢል ወደው።

ዐሰብ፡ ቀውምየት ዐፈር ለከስስ መሕበር ጎማት ገብአ
ቅስም ዓዳት ወርያደት አቅሊም 

ግብለት በሐር ቀያሕ፡ ዲብ ሰርጎ 
ዐዳት ወመላብስ ቀምየት ዐፈር 
ለረከዘ መሕበር ጎማት እት ዮም 22 
ኦክቶበር ዲብ ዐሰብ ነዘመ።
እትሊ ምን ለትፈናተየ መአሰሳት 

ሕኩመት ወጀብሀት ለትወከለው 
ዲብለ መጃል ፈሀም ወእህትማም 
ለቦም ሸባብ ለሻረከው ዲቡ መሕበር 
ጎማት፡ አሳስ ወሐድረት ገበይ 
መትነፍዖት ለከስስ ክልኤ ወረቀት 
ትቀደመየ።
ሰርጎ ወለበብስ ዲብ አትዳለዮቶም 

በሰር ለጠልቦ ጅንስየትነ ለነአተምር 

እቦም ሰበት ቶም፡ ዲብ መህረጃን 
ወመናሰባት ብዕድ እብ ዋጅብ እግል 
ልትርአው፡ ክምሰልሁመ አስሎም 
ለሐፍዘው ለበብስ ወሰርጎ እግል 
ልትቀደሞ ጅህድ ወኣህትማም ክም 
ለአትሐዜ ትሸርሐ።
ዲብ ቆምየት ዐፈር፡ ዲብ ክልኤ 

ለጀንደር እት ክል ዕምር፡ ምን እግር 
አስክ ጭገር ለልትለበስ ሰርጎ ወለበብስ 
ክም ህለ ለሸርሐው መቀድመት፡ 
ብቆት በደ ተሀንጦጥል ዲቡ ሰበት 
ህሌት፡ ሕፍዝ ትሩድ እንዴ ገብአ 
ዲቡ ለልትሐፈዝ እቡ መጃል እግል 
ልትከለቅ ተሐሰበው።

ምሻርከት እብ ጀሀቶም፡ እሊ 
ለሸብህ መጃል ህድግ ዲብ ሕፍዘት 
ዐዳት ወውርስ ዐዳት ሐዞቱ ውቅል 
ሰበት ተ፡ እብ ዋጅብ እግል ልትከደም 
ዲቡ አትፋቀደው።
ምዲረት ዓም ቅስም ዐዳት ወርያደት 

አሰይደ ሓወ መሓመድ ዲበ አስመዐተ 
ናይ መከለሲ ከሊመት ለሀደፍ አግደ 
ለዲብ ውርስ ዓዳት ቆምየት ዐፈር 
እግል ልግባእ ልትሐሰብ ለህለ ዋዕለ 
መጃል እግል አጥፍሖት ክምሰልቱ 
እንዴ ሸርሐት፡ እሊ ለሸብህ መራሕል 
ህድግ እብ አርእስ-አርእስ እግል 
ለአተላሌ ክምቱ ሐበረት።***

ዐብደለ መ/ዐሊ (መዐልም)

ከልሱም ኢብኒ አልአቀር ከልሱም ኢብኒ አልአቀር 
ወልሐጃጅ!ወልሐጃጅ!

ከልሱም ኢብኒ አልአቀር እብ 
ልባቡ ወዘካየት ዐቅሉ፡ እተ ለህቱ 
ነብር እቱ ለዐለ ዘመን ሰኒ እሙር 
ወስሙይቱ ለዐለ። እት ጄሽ 
ዐብደል መልክ እብኒ ምርዋን 
ህዬ ውቁል ቃእድ ዐስከሪ ዐለ 
ልትበሀል። ሐጃጅ በኒ ዩስፍ ህዬ 
እግል ከልሱም እብኒ አልአቀር 
ሰኒ ለአብዩ ወልትዐዳወዩ ዐለ። 

ህቱ ሰኒ ለአብዩ ሰበት ዐለ 
ህዬ፡ ፍትነት ከይበት ወከይነት፡ 

እት መሽነቀት ቀትል ለትካርዩ 
ከጠጠ እግሉ። እለ ከይበት ከያነት 
ለሰምዐት እም ከልሱም አናብዐ 
እት ሻልት አስክ ዐብደል መልክ 
እብኒ ምርዋን እንዴ ጌሰት ዐፎ 
እግል ሊበሉ እግለ ወልደ ጠለብ 
ቀደመት እቱ፡ ወትረጄቱ። እም 
ከልሱም ዕምረ ዝያድ ምእት ሰነት 
ሰበት ዐለ፡ ትካጀለየ ወአርወሐቱ 
ኢረዴት እግሉ፡ ከክምእኒ እት 
ልብል መከረየ።

“ከላስ አልሐጃጅ እብኒ ዩስፍ 
ክልኤ ወረቀት ልክተብ፡ እተ 
ሐቴ ልትሸነቅ ወእተ ካልአይት 
ኢልትሸነቅ፡ ለልብለ ልክተብ፡ 
መዝሉም ዐለ ምንዲ ገብእ፡ 
ኢልትሸነቅ ለትብል ወረቀት 
ትፈግር እቱ ወልኪ፡ ከእብ በራአት 
ልትሓከም። ወለትሰረራተ ሰሀም 
ነቢቱ ፍርዱ ነስእ፡ ከልትሸነቅ” 
ቤለየ መስኪነት ዋልዳይት ክልኤ 
ዕንተ አናብዐን እት ዛሪየ፡ እብ 
ብካይ እት ተሀቀብቅብ ፈግረት 
ምኑ። ለሰበብ ህዬ እቢ ወዐዳወት 
ሐጃጅ እብኒ ዩስፍ እተ ረአስ 
ወልደ ተአምር ሰበት ዐለት ቱ። 
እተ ክልኦት ሰሀም ህዬ ፌርዳዩ 
ሐጃጅ ገብአ ምንዲ ገብእ፡ 
“ልትሸነቅ፡ ስጋዱ እብ ሰይፍ 
ልትነተፍ” እግል ኢልክተብ 
እግሉ ተ ትፈርህ ለዐለት።

ለላብብ ወልደ ከልሱም ህዬ 
እንዴ ኢልትሃለግ ክምእኒ ቤለየ፡ 
“ይመ ኢትትሻቀሊ ወአምርዬ 
እግለ ከልቄኒ፡ ወእግልዬ እዘሚ 
ምኑ፡” ቱ ልብለ ለዐለ። ክምሰለ 
እም ከልሱም ተፈርሀ ለዐለት 
ሐጃጅ እተ ክልኤ ወረቀት፡ 

“ልትሸነቅ፡ እብ ሰይፍ ልትሰየፍ” 
ካትብ እግሉ ዐለ። ክሉ ህዬ 
አመተ ፍርድ አምር ለዐለ እግለ 
እት ረአስ ከልሱም ላልትፈረድ 
ፍርድ እግል ልስመዕ ተሓየበ 
ወትጀመዐ፡፡ እተ ነሃረ ፍርዱ። 
ከልሱም እተ አካንለ ፍርድ 
ክምስል በጥረ፡ ሐጃጅ እብ ድምር 
ከባሰት ወከይነት እት ልትሰሐቅ፡ 
ሐቴ ምን እለን ክልኤ ወረቀት 
ሐቴሀን ንሰእ” ቤለዩ፡ እግለ እተ 
ክልኤ ወረቀት ካትበን ለዐለ ሐቴ 

ዘዐት እት ልትፋቀድ። 

ከልሱም መስኪናይ ምቀደመ 
እሙ ላልብለ እብ ክልኤ እዴሀ 
ሓቅፈት እት እንተ ትትጸበሩ 
ለዐለት ወለ እግል ፍርዱ ልስመዖ 
እኩባም ለዐለው ጀምሁር በጥረ 
እግለ ክልኤ ወረቀት ሐቴሀን እግል 
ልትመጤ እት ለአንጠዋርር።

ከልሱም ዕንታተ እኩባም 
ለዐለው እት ገንሑ እግለ ክልኤ 
ወረቀት ሐቴሀን ትመጠ ወእት 
አፉሁ ሎሸየ ከወሐጠየ። ሐጃጅ 
ሓርቅ እት እንቱ “ሚ ትወዴ 
ህሌከ ከልሱም? ለወረቀት ሚ 
ክቱብ እተ ክምሰል ህለ እንዴ 
ኢትትደሌ በልዐካሀ” ቤለዩ። 

ከልሱም እንዴ ኢልትሃለግ፡ 
“እግለ ታርፈት ለህሌት ረአው 
ሌጠ” በልሰ እቱ። እንዴ ኢፈቴ 
እግለ ታርፈት ለዐለት ወረቀት 
ክምሰል ገንሐው፡ እለ ኢኮን 
“ልትቀተል” ክቱብ እተ እት 
እንቱ ጸንሐቶም። እሊ ሰድ እሊ 
እንዴ ኢፈቱ እግለ ኢልትሰየፍ 
ትብል ለዐለት ወረቀት ሐሬከ” 
ቤለዉ። እብ ቀላል ፍክረት 
ምን ነሲበት መክረሀት ንትነጄ 
ወእነግፍ። ፈዳብ ወቀይ እግል 
ተአውቄ ሐቆ ሐዜከ፡ ሒለትከ 
እት ተፍኪር ሰሊም ረክዘ 
ወአተንክብ እበ። ፈዳብ ተፍኪር 
ምን ከይበት ካይባም፡ ወጻብኢት፡ 
ዐዳወት ለአነግፈከ። ቀደሙ ላኪን 
ተፍኪርከ እግለ ገብአ ሕማም ደወ 
ክምሰል ሀለ እግሉ እግል ተኣምር 
ሀለ እግልከ። ምን ልባብ ዐረብ።

እሊ እብ ክሱስ ህንድ ወለት 
አንዕማን ለትትዳገም ቅሰት 
ተ። ህንድ ወለት አልንዕማን 
ለትትበሀል እብ ግርመተ ወለባበት 
ዐቅለ ወፈጣነት ልባበ ወትፍኪረ፡ 
ላልትጃገረ ይዐለ እግለ ትትበሀል 
እተ እቱ ትነብር ለዐለት ዘመነ፡ 
ወዐደ። እብ ክሉ ወስፍ ግርመት 
እት ትትወሰፍ ለሰምዐየ ኣልሐጃጅ 
በኒ ዩስፍ እግል ልሕዘየ ወልህደየ 
አግቡይ አትሓመለ እግለ። ሐጃጅ 
በኒ ዩስፍ ራክብ ወጽጉብ ወስሙይ 
በዐል ስልጠት ወሕክም ዐለ እት 
ዘመኑ። እግል ህንድ ወለት ንዕማን 
ለእተ ወክድ ለሀይ መትጃግራይ 
ራክበት ይዐለት፡ እሰልፍ እግል 
ልህደየ ብዞሕ ማላት ሐቆ ደፍዐ 
እግለ፡ ወሐቆ ህዳያመ ስዳቅ ህዳይ 
ደፍዐ፡ ምእት አልፍ ደርህም እግል 
ልድፈዕ እግለ፡ ገለድ በይአ።

 ህንድ ወለት አልንዕማን ምስል 
ብእሰ ሐጃጅ በኒ ዩስፍ ምስል ጼዋሀ 
እት ዐድ አብሀ ሳክነት ዐለት። እተ 
ወክድ ለሀይ ህንድ ምን አዋልድ 
ግመ ወዘመነ ትትፈንቴ እቡ ለዐለት 
ፈሲሐት ንሳል፡ ወፈዳቢት ሻዕረት 
ተ ለዐለት። እት ዳምር አብሀ 
ወአብዕበ እት ምዕረ እግል ወቅት 
ሰኒ ረዪም ሐቆለ ጸንሐት፡ ምስል 
ብእሰ ሐጃጅ በኒ ዩስፍ አስክ ዕራቅ 
ገዐዘት። እት ዕራቅመ እግል ወክድ 
ሰኒ ንቱል ጸንሐት። ምዕል ሐቴ 
ህንድ እግል ግርመት ወመማኒት 
ገሮበ እት ምራየት (መዐፈይት) 
እት ተዐፌ፡ እብ በነ ክምእኒ እት 
ትብል ብእሰ አልሐጃጅ በኒ ዩስፍ 
ፈጅአተን ህቱ አተ እተ።

“ወሀ ጀለ!! ዐፎ! ህንድ መልከት 
ግርመት አዋልድ ዐረብ ተ! እምበል 
ሸክ! አይወ! ፈረስ በቀል ሰረያተ! 
ብሶተ እንዴ ሰኔት ከውህር ወልደት 
ምንዲ ገብእ፡ ብሶታተ! ወበቀል 
ወልደት ምንዲ ገብእ፡ ፍንጌ አድግ 
ወፈረስ ለገብእ ሞላድ ህዳይ፡ 
ለዘርአ በቀል ለእት ርሕም ህንድ 
ሀላቱ!” ተ ትብል ለዐለት። 
ህንድ ወለት አንዕማን አርወሐተ 

ወግርመተ እት ረአስለ ሃዲሀ ለዐለ 
ሐጃጅ በኒ ዩስፍ ተአትዋጅብ ተ 
ለዐለት። አርወሐተ ክምሰል ፈረስ 
እት ትወስፈ፡ እግለ ምን ዘርእ 
ሐጃጅ ተዐቅረ ሕነት በቀል እግል 
ኢትግበእ ፈርሀት ባይአት ዐለት። 
ሞላዱ ተአትሓውኑ ዐለት። ቅብብ 
ወዐጀብ አርወሐት፡ እት ክብር 
ወአትቃለሎት ሕሽመት ብዕዳም 
ካሬከ። 

እግለ በሀለ ለሰምዐ ብእሰ ሐጃጅ፡ 
ህንድ እንዴ ኢትርእዩ ረአሱ ሐር 
አቅበለ ወመስጢሩ እት ልቡ እት 
እንተ ሕድጎሀ ነወ። ኖሱ እንዴ 
ኢዋጅሀ እግል ስርሓሀ፡ ዐብዱላሂ 
በኒ ጣህር ነድአ እተ። ምስለ ልኡክ 
ህዬ፡ ለምእት አልፍ ደርህም ነድአ 
እተ። ወለ ልኡክ ክምእኒ በለ፦ 
“እት ረአስ እለን ክልኤ ዘዐት ሐቴ 

ኢትወስክ፡ ወእለን ክልኤ ምእት 
አልፍ እግል ህዳየ ገለድ ለአቴኮ 
እግላተ” ቤለዩ። ዐብዱላሂ በኒ 
ጣህር መጸአየ ወእግለ ክልኤ ምእት 
አልፍ እት መጥየ “ሓይሰት ህንድ 
ዐልኪ ትነብር ወህሌኪ ትትሳርሒ” 
ቤለየ።
ህንድ እብ ክምእኒ በልሰት 

እቱ” ወላሂ በዲር እግለ እተ 
ዐልኮ መንበረት ሐምዴ ይዐለት 
እግልዬ፡ ወአዜ እበ ሕድጎ ኢጌሄኮ፡ 
እለን ክልኤ ምእት አልፍ ደርህም 
ብሻረትካተ እብ ፈጊርዬ ምን አፍ 
ከልብ ዐድ ሰቂፍ” ቴሉ። 

ሐቆ እለ ከበር ሕድጎ ህንድ 
ወግርመተ እግል ዐብደል መልክ 
በኒ ምርዋን ተደገመ። ህቱመ እግል 
ልህደየ ትዌነቀ፡ ከአግቡይ እግል 
ለአትሓምል ዶልተ ከልኡክ ዎሮት 
አተአውሀለ እተ። 

ህንድ ህዬ ክታብ ለአከት እቱ፡ 
ክምእኒ ልብል ዐለ ለክቱበ፡ “ሓይስ 
አምር አልምእሚኒን ለግራብ ከልብ 
ወሉቅ እቱ ዐለ” ቴሉ።

አሚር አልሚእሚኒን ዐብደል 
መልክ በኒ ምርዋን ሐቆ ሰኒ 
ተሰሐቀ እብ ክምእኒ በልሰ እተ፡ 
“ግራብ ለከልብ ወለቀ እቱ ሰቦዕ 

ዶል ልትሐጸብ፡፡ ለሳቤዕ እብ 
ጨበል ባርህ፡ ከሐቆሀ ልትሐለል፡ 
ወልትሐሸም” ቤለየ።

ህንድ በሊስ ዐብደል መልክ 
ክምሰል ቀርአት እሊ ለተሌ 
ሸርጥ ሐቆ ኢገብአ እግለ ክምሰል 
ኢትትሀደዩ ከትበት እግሉ። “ለናይኪ 
ሸርጥ ሚቱ ትቤ ምንዲ ገብእ፡ 
ለመጽዐንዬ እምብል አልሐጃጅ በኒ 
ዩስፍ ኢልትዋሌ፡ ሐቆሃቱ ለዐቅድ 
ምስልከ አስር፡፡ እለ ህዬ ክልኤ 
እግሩ እብ ሐፋየን እት እንተን ዋሌ 
እብዬ ወለ ጅበተ ሕሽመቱ ላብስ 
እት ሀለ፡፡ ምን አልመዒረ አስክለ 
እንተ ህሌከ እቱ ምድር አው ድጌ 
ገብእ፡ ሄራሩ” ቴሉ።
ለህንድ ቀደመቱ ሸርጥ ክምሰል 

ቀርአ ዐብደል መልክ ሰኒ ምን ልቡ 
ተሰሐቀ፡ ወሐር አስክ አልሐጃጅ 
በኒ ዩስፍ እንዴ ለአከ ለህንድ 

ቀደመቱ ጠለብ እግል ሊዴ አማወር 
ሀበዩ።
አልሐጃጅ እንዴ ኢፈቴ እግለ 

አማውር አልምእሚኒን ዐብደል 
መልክ ሀበዩቱ እግል ልውዴ እት 
ታምም መትዳላይ ገብአ። ቀደም 
ተብጊሰት አስክ ዳር ዐብደል 
መልክ እግል ህንድ እግል ትትዳሌ፡ 
አማውር ሰፈር ረዪም ወንቱል 
ቀደመ እተ። ህንድመ እግል ሰፈር 
ፊራሮ ምን አልመዒረ አስክለ 
እግል ህዳዩ ብግሰት ለዐለት አሚር 
አልምእምኒን ዐብደል መልክ 
ተዳሌት። 

ህንድ እት ሐንቴ ክቦተ፡ አቴት 
እት ምግብለ እግል ተለይቶ 
ቱሊያተ ለዐለየ፡ ከደመ ወመሳኒተ። 
ሐጃጅ መስኪናይ እብ ጅበት 
ሽመቱ እግለ በዲር እሲቱ ለዐለት 
ህንድ አስክ ብእሰ ዐብደል መልክ 
እት ዋሌ እበ፡ እብ ሕሳል ነአት 
እት ሐንቴሀን ልትዋደቅ ዐለ። 
ህንድ ለኢተአብርደ እግለ መስንየተ 
እግለ ሀበረተ ክቦት ገጸ እት ገጽ 
አልሐጃጅ እግል ትግናሕ እቡ 
ተሰአለተን ወተሓየለተን። 

ሀይፋእ በዲር አቤት እግለ 
ወሐር እት ትትሐራመሰ ለሀበረት 
ክቦት ረፈዐተ ምነ። ህንድ እት 

ገጽ አልሐጃጅ እምበል ክጅል 
ትበራሸአት፡፡ እብ ሰሓቃት 
አንከልሀሰት እግሉ። ሰሓቅ 
ሕሽመት እንዴ ኢገብእ ቅብብ 
ወኢተአብርዱ ዐለ አንከልሃሰ። 
አልሐጃጅ መስኪናይ እብ ሀሩር 
ክብድ እት በሸል፡ ክምእኒ ቤለየ።

“ለእግለ ትትጋየጺ ምንዲ 
ትትጋየጺ፡ ክም ላሊ እት ሐንቴ 
አልሐጃጅ ተንከልህሲ ትትመየይ 
ዐልኪ” ቤለየ። 

ህንድ ብርእ እንዴ ኢተወዴ፡ 
“የሀማነ አርወሐትነ ሐቆ ምን 
ብጽዐ አንገፍናሀ፡፡ ምን ማል 
ለበዴት ፈጅር እንከስበ፡ ወሸረፍመ 
ኖሱ ለአቀብል። ሐቆ ለአርወሐት 
ምን ብጽዐ ሰለመየ ሞላዬ!!” ቴሉ። 
ወህርኪኮሀ እንዴ ኢተአትካርም 
ወሰሓቃተ ሰፈረ አተላሌት ምስሉ።

አልሐምዱላህ ደርህምዬ እብ ድናር ለብደለ!አልሐምዱላህ ደርህምዬ እብ ድናር ለብደለ!



ሳልሕ ገመዐማርዐማርዐማር

44ገጽገጽ1919ይትይት ሰነት ዕልብ 43 ሰነት ዕልብ 43 አርቡዕ 28 ኦክቶበር 2026አርቡዕ 28 ኦክቶበር 2026

ምዴርየት ሰንዐፌ መሻክል ጣቀት ዲብ አርሀዮት ልትከደምምዴርየት ሰንዐፌ መሻክል ጣቀት ዲብ አርሀዮት ልትከደም

ምዴርየት ሰንዐፌ ለቀደም 
ምእት ሰነት እት ኤረትርየ ሽቅለ 
ለአንበተት መአሰሰት ከህረበት 
ክድመት እግል ትርከብ ብዙሕ 
ጅህድቱ ለገብአ። እሊ ጅህድ 
እሊ ሐቆለ ምን መዲነት ዐዲ 
ቀየሕ ትክልት ለዐለት ጅነረይተር 
ለመጽኣ ቱ። እለ ጅንኔትር እለ 
እግል ክልኢተን ምዴርያት 
ክድመት ተሀይብ ሐቆለ ጸንሐት 
ሒለተ ዲብ ትድዕፍ ክም ጌሰት 
ተሀይቡ ለዐለት ከደማት እንዴ 
ነቅስ ክም ጌሰ በደለ ናየ ምን ከጥ 
ሕርጊጎ አስክ መዲነት ዐዲ ቀየሕ 
እግል አብጽሖት ጅህድ ገብአ። 
ዲብ መዲነት ዐዲ ቀይሕ ህዬ ሳብ-
ስቴሽን መትከፋፈሊ መርከዝ እንዴ 
ትሸቀ እትሊ ወክድ እሊ እግል 
አርባዕ ምዴርያት በህለት ዐዲ-
ቀይሕ፡ ማይ ዐይኒ፡ ጸሮነ ወሰንዐፌ 
ክድመት እግል ለሀብ ቀድረ። ምን 
እሊቱ ህዬ ምዴርየት ሰንዐፌ ዲብ 
መዲነት ወብሩር መርሀዮ መሐገዝ 
ጣቀት ሐል እግል ትርከብ እሉ 
እስብዲት ለህሌት።

ሀይአት ካህረበት ዲብ ምዴርየት 
ሰንዐፌ ለከጥ ሐቆ ብዙሕ ካድም 
ክም በጽሐ ዲብ ሰነት 2025 ሰልፍ 
እግል መዲነት ሰንዐፌ ሌጠ እግል 
ለአብርህ ቃድር ዐለ። ሐቆ እሊ 
እብ አሳስለ ሕኩመት ኤረትርየ 
ጣቀት ከህረበት እንዴ ጠወርከ 
መሻክል ናይ ጣቀት ሐል ለረክብ 
እቡ አግቡይ ምነ ትቀንጽ እቡ 
አውለውያት ዐማር ወጠን ሰበትቱ 
እሊ ከጥ እሊመ ካድም ትሩድ እንዴ 
ገብአ እግሉ ምን መዲነት ሰንዐፈ 
አስክ ሽብህ መዲነት ሰርሐ ክም 
በጽሕ ገብአ። ምን ሰንዐፌ አስክ 
ሰርሐ ዲብ ገይስ ለህለ ዐዶታት 
ህዬ ምነ ከጥ ዲብ ልትሰሐብ እለን 
ክድመት እግል ልርከበ ቃድራት 
ህለየ። እለን 19 ዐዶታት እተን 
ለነብር ሸዐብ ህዬ ክድመት እግል 

ልርከብ ምነ ከጥ አስክ ቤት ቤቱ 
እግል ልአቴ ለጅህድ ትሉሉይቱ 
ለህለ።

እሊ አብጽሖት ካህረበት ዲብ 
ብዝሓት ዐዶታት ምዴርየት 
ሰንዐፌ እግል ልትዐወት ገብእ 
ለህለ ካድም ዎሮ ምን በራምጅ 
ሕኩመት ምንማቱ፡ ዝያድ ረቅበት 
ወጠለብ ሸዐብ ሰበት ህለ እግሉ 
እግል አተግንዖት ገብእ ለህላቱ። 
ክሉ ቀደም እለ ለትከደም ወከጥ 
እግል ልርከበ ለቀድረየ ዐዶታት 
ህዬ እብ ትርድት መሻረከት ስካን 
ወእዳረት ደዋሒ ናይለ ዐዶታት 
ቱ። ክል ዐድ ሸዕበ እንዴ ነዘመት 
መጦርለ ዓሙድ ካህረበት ዲብ 
ሕፍረት ወምን ዓሙድ ዲብ 
ዓሙድ ከጥ ናይ ምደት ለገብእ 
ካድም መጦርለ ሰብ ምህነት 
እንዴ ገብአት እብ ማለ ወነሐረ 
ሰበት በጥረት ላመ ክቡድ ለዐለ 
ሸቅል እብ መትሰባል መወሻረከት 
ሕበር እግል ልትዐወት ቀድረ። 
እሊ ሸዐብ እሊ በርሀት ካህረበት 
እግል ልርከብ እብ ቅድረቱ ሰኒ 
ፋርሕ ቱ። ክል ምዋጥን ምነ ከጥ 
ክድመት እግል ልርከብ ቃድር 
ለህለ ቀዋኒን ሀይአት ካህረበት 
እግል ለአሕተርም ወእሊ እብ 
ፈድል ቀራር ሕኩመቱ ወስቡላም 
ሰብ ምህነት  ራክቡ ለህለ እብ 
ዐቢ መደጋግ እግል ልጽበጡ 
ወልትነፋዕ ምኑ እተ ለኢትበጽሐ 
ባካት እግል ልብጸሕ ህዬ ሸዐብ ክል 
እዳረት ደዋሒ እንዴ ትነዘመ እሊ 
በክት እሊ ምኑ እግል ለአስተፊድ 
ለህለ መባደራት ወጠለባት ብዙሕ 
ክምቱ ዲብ ሙስተቅበል ህዬ እግል 
ልትበጸሕ ክም ልትከደም አሰይድ 

ተክለወይኒ ወደሐ።
እሊ እብ ብዝሕት ተክሊፈት 

ሕኩመት ብጾሕ ለህለ ካድም 
መርሀዮ ጣቀት ምልክየቱ ናይ 
ሕኩመት ምንማቱ፡ እግል 
መንፈዐት ሸዐብለ ምዴርየት እንዴ 
ትበህለ ልትከድም ለህለ ሰበትቱ 
ሸዐብ እለ ምዴርየት ምን ኬን 
መብረሀት ወመናበረት እግል 
ቤት አስክ መአሰሳት እግል ሊዴ 
ለልትነፋዕ ምኑ ካድም ጣቀት 
ቱ። ዲብ ብዝሓት እዳራት ደዋሒ 
ናይ ጠዋሒን መአሰሳት እንዴ 
ተክለ እግል ልትነፋዕ እስብዱይ 
ለህለ ወምን እለ ወሐርመ እግል 
ልትነፋዕ ከጥ ልጸብር ለህለ ብዙሕ 
ባካት ቱ። እግልሚ እብ ብዙሕ 
ተካሊፍ ክድመት ለሀይብ ለዐለ 
መአሰሳት ደዋሒ እትሊ ወክድ 
እሊ ከጥ ባጽሑ ለህለ መርሀዮ 
እግል ልርከብ ቃድር ህለ። 
ዲብ መዲነት ሰንዐፌመ ብዙሕ 
መአሰሳት ልትበጋገስ ህለ። ምስል 
ወክድ ወሀለዮት ዳይመት ጣቀት 
ምን ካህረበት ለልትነፋዕ መአሰሳት 
እግል ልወስክ ክም ቀድር እሊ 
እስብዱይ ለህለ ለልአሽሩ ቱ።

እሊ ከደማት ካህርበት ዲብ 
ሙስተቅበል መናበረት ሸዐብ 
ዲብ ሐሰኖት ተረት ዐባይ እግል 
ተሀሌ እግሉተ። እግልሚ ክሉ 
እግል መገጎ ለገብእ ወብዕድ 
ከዳማት እብ ደረጀት ዐዶታት 

ለአስተህሉኩ ለዐለው ዕጨይ  
ምኑ እንዴ አባረው እብ ጣቀት 
መነፋዕ እግል ልብጽሖ ሰበትቱ 
ባጽሓም ለህለው ህዬ እብ ዐመል 
እንዴ ጀረበዉ ዐዶታቶም ወዲብ 
ሕዛዕ አርዶም ለህለ ዕጨይ እግል 
ልትሐገዞ እቱ ሰበት ኢኮን እግል 
ልግመል ወቃበት እግል ልግባእ 
ቱ። ሰበት እሊ መትነፍዖት ጣቀት 
ካህረበት እግል ድዋርመ ገማል 
ለትአለብስተ ምኑ ለልትነፉዑ በደለ 
ሰበት ረክቦ። እለ ጣቀት ካህረበት 
ሸዐብ መገጎ፡ ተላጃት፡ ቀሳላት፡ 
ተለቪዝዮናት እንዴ ኢተርፍ እግል 
ልምለክ ወወሳእል እዕላም እግል 
ልታብዕ እግል ተአተቅድሩተ። 
ሰበት እሊ ምን ብዙሕ እብ ተዐብ 
ረክቡ ለዐለ ዕጨይ እግል ለአባሬ፡ 
ድዋሩ ጋምል እግል ልርኤ ወቤቱ 
ንውርት ወባርሀት እግል ልርኤ፡ 
ውላዱ ወኖሱ ወሳእል እዕላም 
እብ ተለቪዝዮናት እግል ልታብዕ 
ወልትፈረጅ ለተቀድሩተ፡

ምን እለ ጣቀት ካህረበት ዲብ 
መዲነት ሰንዐፌ ክድመት ረክቦ 
ለህለው ሐድ 2,600 ለገብኦ 
ዓኢላት ህለው ዲብ ሙስተቅበል 
ህዬ 600 ለገብኦ ክድመት እግል 
ልርከቦ ክም በርናምጅ ልትከደም 
እቱ ለህላቱ። ናይ ኩንታቶሬ 
(ዐዳድ) ወአስላክ መሻክል ሰበት 
ኢህለ ህዬ ዲብ ሐጪር ወክድ 
እግል ልትመም ሳእየት ክም ህሌት 

ሙሰውር፦ ክብሮም ጸሀዬ

ምዴርየት ሰንዐፌ ዲብ ለትሐረክነ እቱ ወክድ ዲበ ምዴርየት ለህለ 
መሻክል ጣቀት እግል አርሀዮት ካድም ዐቢ ክም ገብአ እግል ነአክድ 
ቀደርነ። ከእሊ ወቀይ እሊ ለሰርገለው ወዲብ ሰርገሎቱ ለህለው አንፋር 
መአሰሰት ካህረበት ኤረትርየ ፈሬዕ ምዴርየት ሰንዐፌ እብ ሰበትለ ብጹሕ 
ለህለ መርሀዮ እግል ልወድሖ እግልነ ምስል አሰይድ ተክለወይኒ ትንሱእ 
መመቅረሓይ ሽቅል መአሰሰት ካህረበት ሰንዐፌ ለወዴናሀ መቃበለት ዲብ 
እለ ናይ ዮም ጥብዐት እግል ንቀድመ እግልኩምቱ ቅራአት በኪተት።

አሰይድ ተክለወይኒ ትንሱእ

አሰይድ ተክለወይኒ ወድሕ። 
ድፍዕየት ናይ ክል ከጥ ለረከበ 
ሙዋጥን ህዬ እብ አሳስ መአሰሰት 
ጣቀት ካህረበት ኤረትርየ ሰበት ቱ 
ዲብ መዲነት ወብሩር ለህለ ዐዳዳት 
ክል ሐቴ ክም እለ አስታህለከ አው 
እግለ ትነፈዐ ክም ደፈዕቱ ለገብእ። 
ረዪም ባካት እቱ ህለ እንዴ ትበህለ 
ለልትወሰክ ናይ ድፍዕየት ማል ጾር 
ኢህላኒ።

እሊ ካድም እሊ እግል 
ልትዐወት ለተሐለፈ ወሳድፍ 
መሻክል ዲብ ወድሕ አሰይድ 
ተክለወይኒ፡ ብዙሕ መሻክል 
ተሐለፈ ለክቡድ ህዬ ኢረኪብ 
መቅደረት ላቡ ሙወዘፍቱ። ለህሌነ 
ሑዳም ሰበት ሕነ ለሽቅል ዲብ 
ሐጪር ወክድ እግል ልትመም 
ለወጅቡ ልትኣከር። እበ ህለ 
እግልነ አዳም ህዬ አምዕል ወላሊ 
እምበል መትሐላል ዲብ ልትከደም 
ብዙሕ ዐዋሚድ እግል ልትወተድ 
ወከጥ እግል ልትመደድ ቃድር 
ህለ። አዳም በዐል መቅደረት ምን 
ለትወሰክ ህዬ እግል ልትበጸሕ ክም 
በርናምጅ ጽቡጥ ለህለ ዲብ ዶሉ 
ወትበጽሐ። ምስል እሊ መሻክል 
ናይ መካይን ህለ እግልነ እሊ ሐል 
ለልሐዜቱ ልብል።

እት ደንጎበ አሰይድ ተክለወይኒ 
እሊ ከጥ ጣቀት ካህረበት ባጽሑ 
ለህለ ሸዐብ ምን እለ ጣቀት እለ 
ለልትነፋዕ እግል ለአምሩ ለወጅብ 
ሰልፍ ክሉ ለደፍዕ እበ ወረቀት 
እተ ለህለ አዋምር ግሩም እንዴ 
ፋህመ እግል ልቅራእ እግልሚ ክሉ 
ሀይአት ከደማት ጣቀት ካህረበት 
ኤረትርየ ለትሐዝዩ ወመትነፈዓይ 
ዐሚል እግል ሊደዩ ለወጅቡ ዲበ 
ወረቀት ገጽ ግረ ሰበት ህለ። እግለ 
ወረቀት ለቀርእ ሚ እግል ሊዴ 
ወጅቡ ወሚ አግቡይ ቱ እቡ 
ልትነፋዕ ወእግል ሊደዩ ለኢወጅቡ 
እተ ወረቀት ህለ። አስክ ምዶል 
ክቡድ ድፍዕየት መጽኡ ወምዶል 
ድፍዕየት ልውሕድ እንዴ ኢተርፍ 
እብ ሰለስ ሀገጊት፡ ትግርኘ፡ ዐረቢ 
ወእንግሊዚ ዲበ ህለ። ብቆት 
ሳደፈቱ ምን ገብእ መ ዕልብ 
ተለፎን ዲበ ወረቀት ሰበት ህለ 
እብ ሻፍግ ሰብ መቅደረት እግል 
ልርዱኡ እግል ልትላኬ ቀድር።



ሰበት ኢቀርበ፡ (እብ ቃብል እሊ 20 
አምዕል እምበል እጃዘት ቤት ፍርድ 
ሰበት ተአሰረ)፡ እት ቤት ፍርድ 
እግል ልቅረብ፡ ካልኣይ ህዬ ክልኤ 
ምነ ሸካዊ፡ መሕበር እጃዘት አለቡ 
ወእምበል ቃኑን ተአከበው ለልብል 
ምን ቃኑን ሕኩመት በ’ረ ሰበት 
ገብአ፡ ለቀድየት ዲብ ዓ.ቤ.ፍ. እግል 
ትሕለፍ እሎም ጠልበው። ዲብ ዮም 
12 ጁን 1956፡ ዳንየ የሃውንስ 
ብርሃኔ እግል ክልኢቱ ሸካዊ ሰበት 
ተከበተዩ፡ ለይግባይ አስክ ዓ.ቤ.ፍ. 
ሐልፈ። አብረሀ ተመልሶ ህዬ  ምን 
ሐብስ ተዐተቀ።

ክምሰለ ዲብለ ሐልፈት ምዕራፍ 
ለረኤናሁ፡ ዑመር ቃዲ፡ ዲበ ተለየ 
አምዔላት፡ በህለት 13-14 ጁን፡ 
ዐድ እንዴ ሐድገ ሱዳን ሰበት አተ፡ 
ሽኩያም እምበል መሓሚ ተርፈው። 
ዲብ ዮም 22 ሰብተምበር 1956 

ህዬ አርወሐቶም እንዴ ቀድረው 
እት ዓ.ቤ.ፍ. ቀርበው። ቀድየቶም 
ላኪን እብ ትሉሉይ ዕድም አስክ 
ዲሰምበር 1956 ጸንሐት።

ዲብ ዲሰምበር፡ ርኢስ ዓ.ቤ.ፍ. 
ሸረር ኖሱ ዲብለ መረሐ ጀልሰት 
ቀድየት ሽኩያም ትሰመዐት። 
ሕኩመት፡ እግለ “እግል ሕኩመት 
ሰበት ቀበው” ለትብል ማደት 509 
ሸክወት ሰበት ሰሐበተ፡ ለቅራመት 
ዲብለ ተርፈየ ክልኤ ሌጠ ገብአ። 
ዲብለ ዲብ ዮም 14 የናይር 1957 
ለተሀየበ ፍርድ፡ እብ ዳንያታት 
መለስ ፍሬ ወኤል.ኦር.ኦሃንሎን 
ለትተለ ርኢስ ሸረር፡ ማደት 207 
እብ ጌገ ክምሰል ተሀደገት ሐበረ። 
ለማደት፡ ቤለ ህቱ፡ ፖሊስ እግል 
መስኡሊን አው ወካይል መሕበር 
ለተአትሐዜ ሐብሬ ሀቡነ ዶል ልብሎ 
ከእሎም ሓርያም እንዴ ኢለአቀርቦ 
ስድ ተርፎ ሌጣቱ ፈጽም ክምሰል 
ለሀሌ እለ ለተሃገ። እሊ ሰኣል እሊ 
እግል ዶር አንፋር መሕበር እግል 
ልቅረብ ቀድር ለልብል ጽበጥ ዲብለ 
ማደት ይዐለ።

እብ ተውሳክ፡ ለቃኑን ክምሰለ 
ለአበርሁ፡ ቤለ ሸረር፡ ፖሊስ ልግበእ 
ወዔቅባይ ቃኑን፡ ሽኩያም እብ ሰበት 
መሕበሮም ሐብሬ እግል ተሀሌ 
ለጠልብ ለገብአ ልግበእ ሰኣል እግል 
ኢልሰአሎቶም ዲብ እስሮ ወሸክወት 
ለበጽሐው። እብሊ ሰበብ እሊ፡ ለ 

55ገጽገጽ1919ይትይት ሰነት ዕልብ 43 ሰነት ዕልብ 43 አርቡዕ 28 ኦክቶበር 2026አርቡዕ 28 ኦክቶበር 2026

መሐመድ እድሪስ

መሕበር ሽባን ፈደራሊስት ኤረትርዪን

ዲብ ዮም 9 ማዮ ናይ ምሴ 
ብዝሓም አንፋር መ.ሽ.ፈ.ኤ. ዲብ 
መክተቦም እንዴ ተአከበው ለሀድጎ 
ዲብ ህለው፡ ዎሮ ናይ ፖሊስ 
ሰርጅንተ ክልኦት ነፈር እንዴ 
አትዐረ ቀርቀፈዮም። “ፔርሜሶ” 
ዲብ ልብል ህዬ እግለ ርዱድ ለዐለ 
ባብ እንዴ አሽከተ ሐቆለ አተ፡ 
እግል ክሎም ጅምዓም ለዐለው ዲብ 
መርከዝ ፖሊስ ሐቆለ አቅረበዮም፡ 
ክምሰል ልትሐበሶ ወደ። ዎሮ 
ምኖም፡ አብረሀ ሐጎስ፡ እግል ክሉ 
ሐሬ ለሳደፈ ናይ ፍርድ ዐመልያት 
እብ አምዕል አምዕሉ ሰበት ሰጀለዩ፡ 
ሰኒ እግል ልጽነሕ ቀድረ።

ግረ ሰለስ አምዕል ዲብ እብ 
ዳንየ ጸጋይ ሀብተማርያም ለገብአት 
ጀልሰት ቤት ፍርድ ክምሰል ትነሰአ፡ 
እብ አሳስለ አሰልፍ ለአተው ገለድ፡ 
ብላተ መሐመድ ዑመር ቃዲ 
መሓሚሁ እንዴ ገብአ ቀርበ። 
ለቀርበ እቱ ሸከ ናይለ አሰልፍ ለዐለ 
ቃኑን ሕክም ኢጣልየ፡ ለአተንከበ 
እት ገብእ፡ እሊ ለተሌ ሸምል።

1.	 እግል ሕኩመት ሰበት 
ቀበው (ማደት 509)

2.	 መሕበሮም ቃኑናይ ፈሴሕ 
ሰበት እለቡ (ማደት 207)

3.	 እምበል እጃዘት አው 
አምር ሕክም ኢጣልየ ሰበት ወደው 
(ማደት 15 ናይ ኦርዲናሜንቶ 
ፖሊስየ)

አሰልፍ ለአትከሐደ፡ ሽኩያም 
እብ ደማን ልፍገሮ መ ኢልፍገሮ 
ለልብል ገብአ። ዳንየ ዲብ ቀይድ 
እግል ልጽነሕ ክምሰል ትቀረረ፡ 
ዑመር ቃዲ ዲብለ ሸረር መለስ 
ፍረ ወገብሪሂወት መብረህቱ 
ለትጀመዐው እቱ ዓም ቤት ፍርድ 
(ዓ.ቤ.ፍ.) ሸከ። እሎም እግል ሸክወት 
ዑመር ቃዲ ሰበት ትከበተው፡ 
11 ሹኩያም እብ ደማነት እግል 
ልፍገሮ ሰምሐ። እብሊ ህዬ፡ እብ 
250 ብር አቶብየ እግል ክል ምኖም 
ተዐተቀው። ለጋሪት ምን ሐዲስ 
እግል ትትረኤመ ዲብ መሕከመት 
ተሓቲት በልሰው።

 ዲብ ቀደም ዳንየ የሃንስ 
ብርሃኔ ለቀርበ ዑመር ቃዲ፡ ክልኤ 
ቀድየት ሀረሰ። አወላይት፡ ዎሮ 
ምን ሽኩያም አብረሀ ተመልሶ፡ 
እብ ደሚን ዕቱቅ ምንመ ዐለ ምን 
ሐዲስ እብ ፖሊስ ሰበት ተአሰረ፡ 
እብ አሳስለ ቃኑን ለለአዝዙ ዲብ 
ቀበት 48 ሳዐት ዲብ ቤት ፍርድ 

ብላታ መሐመድ ዑመር ቃዲ

2ይ ክፋል

ምን ፈደረሽን አስክ መትዐማም 
ወሰውረት እበ ልብል አርእስ 
ኬትባይ ወባሕስ አለምሰገድ 
ተስፋይ ለከትብዩ ክታብ ምነ 
እት ምዕራፍ 14 ፈደራሊስት 
ወራቢጠት ዲብ ግድለ ቅሎዕ፡  
እበል ልብል ዕንዋን መሕበር 
ሸባብ ፈደራስሊስት ኤረትርዪን 
ለከስስ ጽበጥ አወላይ ክፈሉ 
ርእያም ዐልነ ካልኣይ ክፈሉ 
ልተላሌ፦

“መሕበሮም እጃዘት አለቡ” ለልብል 
እብ አሳስ ማደት 207 ለቀርበት 
ሸክወት እንዴ ነክረ፡ እትለ ንቅጠት 
እለ እግል ሽኩያም ሕር ቤለዮም።

ሳልሳይ በህለት እምበል እጃዘት 
ፖሊስ ተአከበው እግለ ትብል 
ሸክወት አሳስ ላተ ማደት 15 ላኪን፡ 
ድድ ደስቱር ኤረትርየ ኢኮን ቤለ። 
ዲብ ቀድየት ሽኩያም ፈደራሊስት 
እግል ለሀሌ እሉ ለቀድር ፈጽም 
እግል አጫራይ ህዬ፡ እግለ ፋይል 
አስክ ተሓቲት ቤት ፍርድ በልሰዩ።

 አዜመ፡ እብ ሰበብ ለትፈናተ 
ዕድም፡ ለጋሪት አስክ ኣፕሪል 
1957 ትነተለት። ዲብ ዮም 1 
ኣፕሪል 1957 ላኪን እግል ናይ 
ደንጎበ ወቅት ዲብ ቀደም ዳንየ 
ሕኩመት ደበሳይ ቀርበ። ዔቅባይ 
ቃኑን፡ ፖሊስ አስክለ ዲብ ዮም 
5 ሰብተምበር 1956 ለፈንተረው 
እጅትመዕ መ.ሽ.ፈ.ኤ. እብ ሒለት 
እንዴ ኢገብእ እብ እጃዘት ክምሰል 
ለአቱ፡ ክምሰልሁመ፡ ለዲብ ከርስ 
መክተብ መሕበር ለዐለት መዋጀሀት 
ናይ ሸዐብ ክምሰል ዐለት ትቃረመ። 
ቃኑናይ ፈሴሕ ለአለቡ እጅትመዕ 
ሸዕቢ ሰበት ኢልትመነዕ ህዬ፡ ማደት 
15 ክምሰል ትከየደት መጅተምዒን 
እግል ልትላከዎም ክምሰል ወጅብ 
አሸረ። 

ሽኩያም ድድ እሊ በሊስ ሀበው። 
ሳልፋይ፡ ፖሊስ እምበል እጃዘት እብ 
ሒለት፡ ክምሰል ለአቱ፡ ካልኣይ ህዬ 
እጅትመዖም ናይ ብሕተ እንድኢኮን 
ሸዕብያይ ክምሰል ይዐለ አፍሀመው። 
ማደት 15 ሰበት ኢኬደው ህዬ ሕር 
እግል ልትዐተቆ ጠልበው።

ቅራመት ወደሊል ክምሰል ቀርበ፡ 
ዳንየ ዲብ ቆል ሰርጀንቴ ፖሊስ 
ወቴልየቶም እት ሕድ ለይበይእ 
ንቀጥ ረክበው። ፖሊስ እብ ሒለት 
አስክለ መክተብ ክምሰል አተው 
ለእጅትመዕ ሸዕብያይ ክምሰል ይዐለ 
ክም ለአመው ህዬ፡ “ማደት 15 
ናይ ኦርዲናሜንቶ ፖሊስየ እግል 
ሽኩያም ለለርኤ ሰበት ኢኮን፡ ቤት 
ፍርድ ሕር ተዐትቆም ህሌት።” 
ለልብል ፍርድ እንዴ ተሀየበ፡ እግለ 
ናይ 11 ወሬሕ፡ ዐሰር ክልኤ አምዕል 
ምኑ ናይ ሐብስ፡ ሀላክ ናይ ሽኩያም 
ክላሰት ገብአት እሉ። 

እብ አውለውየት፡ እግል ዑመር 
ቃዲ፡ ዐድ እግል ልሕደግ ለቀሰበዩ 

ዎሮ ሰበብ፡ አግደ መሐርካይለ 
መሕበር ለትብል ሸክወት ሰበት 
መጽአቱቱ። ካልኣይ ህዬ ጌምያይ 
ወግደ መዋልያይ መ.ሽ.ፈ.ኤ. 
የውሃንስ ጸጋይ ዲብ መራቀበት 
ትርድት ፖሊስ እንዴ አተ ብቆት 
ተሀንጦጥል እቱ ዐለት። እግል መሰል 
ዲብ ዮም 22 ዩልዮ 1956፡ አክል 
ሕድ ዲብለ ቀድየት ፈደራሊስት 
እግል ካልኣይ ወክድ እብ ይግባይ 
ዲብ ቀደም ዓም ቤት ፍርድ 
ለቀርበት እተ አምዕል፡ የውሃንስ 
ጸጋይ ዲብ ባካት ሴዳዎ ናይ 
መኪነት ብቆት ሳደፈቱ። ለወክድ፡ 
ዲብ ቆንስል ብሪጣንየ ሸቄ ሰበት 
ዐለ፡ ለቆንስል ዲብ ሕኩመት ጀዋብ 
ረስሚ እንዴ ከትበ ለዲብ ዮውሃንስ 
ጸጋይ ለጀሬት ብቆት ዓድየት እንዴ 
ኢትገብእ ክምሰል ናይ መዋዲት 
እርሃብ ክምሰል ልርእዩ አትአመረ። 
ህቱመ፡ ለእግሩ ወሰጥያቱ ለሳበረ 
ሐክር፡ እብ ለኣይክ ሕኩመት 
መሕበር ኣንድነት ገብአ እንዴ ቤለ 
ክምሰል ለአምን ዲብ መቃበለቱ 
አከደ።

እሊ ክሉ እግል መ.ሽ.ፈ.ኤ. 
አትሐወነዩ። “እግል ለአትሀምመነ 
አምበተ፡” ቤለ ነፈርለ መሕበር በርሄ 
ዐንደሚካኤል፡ 

እግል አብረሀ ፍጡር 
ለሐንቀው አንፋር እንዴ አጽበጥነ 
አትአሰርናሆም። ወለ ሴመ 
ኢወደዎም፡ ትፈተሐው። እብ 
ክእነ እግል ኒጊስ ለልትቀደር 
ኢኮን። “ሚቱ እሊ?” እምቤ። ሕነ 
ምንመ እንበዜሕ 50 ዐልነ። ብዙሕ 
ለቴለነ አዳም ይዐለ። ለናይ ስያሰት 
ተእሲራትመ ዲብ ሸዐብ ሐዋን ዐለ። 
ሸዐብነ ስያሰት ለአምር ይዐለ። ሰበት 

እሊ ሚ ኒዴ። ግረ መስግድ አዜ 
አካን ንጃረት ለህሌት ቤት ዐባይ 
ህሌት። እሎም ናይ ራቢጠት ዲበ 
ልጀመዖ ዐለው። ስዒድ ደረንካይ 
ለልትበሀል ነፈርነ ዐለ እቡ እንዴ 
ወዴነ እንረክቦም። 

“በሎ አዜ፡ ሀደፍነ እግል መንገፎ 
ኤረትርየ ምን ገብአ፡ ሐቴ ጀብሀት 
ንግበእ፡ ሕነ ክምሰለ ተአሙሩ እብ 
እቅትሳድ ሐዋንያም ሕነ፡ አለብነ። 
እብ ብዕድመ ድዕፍ ህለ እትነ 
ከሐቴ ንግበእ እግል ንልአከኩም…” 
እምብሎም። ኢትከበተውነ።

ሰበብ ኣቢሆም እግል ከረ በርሄ 
ዋዴሕ ይዐለ። ላኪን፡ ገሀይ ብዙሕ 
ክምሰል ከልቀ እቶምቱ ለሸርሐ። 
ለሕዲናሆም ሒለት አንፋር ራቢጠት 
እግል ልትወሰኮከ እግል ልተረዶ 
ለተሐሰበ እግል መ.ሽ.ፈ.ኤ. እብ 
ድግማን ለለአድዕፍ ወዲብ ብቆት 
ለካሬ ቴለል ትከለቀ። “ሕዳም 
እት ሕነ፡ እግለ ልትነዐውነ ለዐለው 
መሕበር ኣንድነት እንዋጅሆም 
ዐልነ። እግለ ዘብጡነ እንዴ ጠዌነ 
እግል ንዝበጥመ አምበትነ። ራቢጠት 
ክምሰል አበው እግልነ ላኪን ግሄነ 
ወዲብ አዚም አቴነ።” ወሰከ በርሄ 
ዐንደሚካኤል።

መ.ሽ.ፈ.ኤ. እብሊ ወአክል እሊ 
ሐወነ። ክራይመ እግል ልድፈዕ 
ለኢቀድር እተ ደረጀት በጽሐ። እግል 
ልትፈንጠርመ አምበተ። ሜርሐቱ 
እት ቤት ፍርድ ለአትቀባብሎ ዲብለ 
ዐለው እቱ ወክድ ህዬ፡ ፖሊስ 
መክተቦም ሰበት ደብአ፡ እግለ ሐቴ 
አካነት ተጅመዖም ለዐለትመ ሰአነወ።

መ.ሽ.ፈ.ኤ. እብለ ገበይ እለ፡ 
ምንመ እት ለሐውን ጌሰ፡ ገሌ 
አንፋሩ ስሜቱ እንዴ ጸብጠው ዲብ 
ብዕድ ወራታት ሻረኮቶም ኢተርፈ። 
በርሄ ዐንደሚካኤል፡ ዘሚካኤል 
ዕቅበሚካኤል ወጸጋይ ኢያሱ* 
ላቶም ናይ እብ ድግማን ሐሶሳይ 
መሐበር ሸቃለ ሄረረው። ለተርፈው 
ክምሰል ሰደዎምመ እግል ንርኤቱ። 
ለራቢጠት አበው እግልነ፡ ለትበሀላመ 
ዲብ ሰነት 1958 እንዴ ተርፈ፡ 
ምስል ብዝሓም አንፋር ፈደራሊስት 
ለወደዎ ናይ ሕበር ወቀይ ዲብ 
ወክዱ እግል ልትሸረሕቱ።

እብሊ በገ፡ መ.ሽ.ፈ.ኤ. እንዴ 
ኢልትበገስ እብ ሒለት ፖሊስ 
ወመሕበር ኣንድነት ሰበት ተዐመመ፡ 
ምን ሑድ ወራታት ለለሐልፍ አሽየ 
ዐባዪ እግል ሊዴ ኢቀድረ። እብ 
ሕኩመት ወእብ ፖሊስ ለረክበዩ 
እህትማም ላኪን፡ ምስለ ወራታቱ 
ለኢልትመጣወር ስሜት ዐባይ 
ወአሀምየት ሀበዩ። ናይ አንፋሩ 
ስሙድ ዲብ ቀበት ስዱድ ቴለል 
ናይ አተላላይ ዐሸም ህዬ፡ እግል 
ብዕዳም ምሰል ሰኔት ገብአ። ግድለ 
ሸዐብ ኤረትርየ ናይ 1950ታት፡ እብ 
ክእነ ላቱ ናይ አፍራድ መባደራት 
ወሐሽመት እት ልትአከብ ቱ ዲብለ 
ሐሬ ለሐወጸ ግድለ ኩፈሕ ምስለሕ 
እግል ልዕቤ ለቀድረ። እግል እሊ 
ኤረትሪ ባሕስ ዕቅባዝጊ የሀንስ እብ 
ዋጅብ ሻርሑ ህለ።

እሰይድ ዑቅባዝጊ የውሃንስ



ለእግል ለአድርሶ ወልዳዉ 
መዝ ለተሀየበው ደረሰ መድረሰት 
ሰውረት ወምረብየት፡ በዲሮም 
እት ልትበገሶ ለእቱ ለአቱ ሀለው 
ሸዐብ ናዩ ዓዳት፡ ቅየም፡ እምነት 
ወሂገ ብእቱ። እንቱም ሀዬ 
ትቀርኡ ወትከትቦ ወእግሉ ቅርአት 
ወክትበት እግል ተዐሉሙቱ። 
እግል ተዐልሞ ገአኩም ምንገብእ 
ሰልፍ ክሉ ለትበሀለ ቅየም ወነባሪ 
እግል ተኣምሮ፡ ህግያሁ እግል 
ትትዐለሞ ላዝምቱ። ነፍስኩም 
እት ተዐልሞ ሸዐብኩም ዐልሞ 
ለትብል ሐብሬ እብ መስኡሊኖም 
እንዴ ተሐበረውቱ እት ሽቅል 
ለትፈረረው። እለ ሐብሬ እለ 
እት ፍዕል አውዐለተ። ህግየ ምን 
ተዐለመት እግል ተዐልም ወትዳዌ፡ 
ምምስል ሸዐብ ክም ማይ ወሐሊብ 
እግል ትትሓበር፡ ከብቴ ወሕሽመት 
እግል ትርከብ ቀድረት። 

“አነ ለአዳም ሰንዐዩ ቀለም 
ወከራስቱ ለዐለ እዬ፡ ምኖም ላኪን 
ቅያስ ለአለቡ አምር ወዕልም 
ረከብኮ። ለህቶም ዐለመዉኒተ 
ትግራይት እለ አነ እትሐበን እበ 
ሀሌኮ። ለምኖም ረከብክወ ፈተ 
ወመድሀር እለ አነ እነብር እበ 
ሀሌኮ። አነ እግሎም ለወዴክወ 
ሸልገት ተ ህቶም ላኪን ኪስ እንዴ 
ወደውቱ ለበልሰወ እቼ። ሸልገት 
ሖጸ ዲብ ኪስ ምን ተኣትየ ሚሁ 
ትበጼሕ። እክል ቱ። ክምሰልሀ 
ሕሴበ ለአነ ምነ ሸዐብ ረከብክዎ 
ርዝቅ ወአነ እግሎም ለሀብክወ 
ክድመት።”

ለናይ ሸበት ዕምረ ምግብ 
ሸዐብ ማርየ ሰበት ሓለፈተ፡ እለ 
አዜ ሀሌት እርገኣለም ክእነ እግል 
ትግበእ  ለሸከለየ ህቱ ክምቱ 
ተአምን። መዐልመት፡ ሐኪመት፡ 
እም፡ ዐስከርየት እግል ትግበእ ክም 
ትቀድር፡ እት ነፍሰ ስቀት ክም 
ተሀሌ እለ ወተአምን ለወደየ ለእት 
ከብዱ ዐቤት ሸዐብ ማርየ ክምቱ 
ሀዬ እንዴ ትሸሬሕ ሀዬ ለመርሐለት 
እብ ሐበን ትፈቅደ። ሰልፍ 
ለፈድል እግል ጀብሀት ሸዕብየት 
ተሀይቡ ይርገአለም፡ እግልሚ፡ 
እኪት ወሰኔት እንዴ ኢትፈርግ 

ዕንጃረዕንጃረዕንጃረዕንጃረ
ከልሹም መሐመድ

ሸልገት ሀብኮ ወላኪን ኪስ ተሀየብኮ 

መዐልመት ይርጋኣለም እብ 
ጅህደ እት ሰነት ለኢተምም ውቀት 
ትግራይት ሰኒ እንዴ ኣመረተ 
ሕሰስ ሕሳብ ወዕሉም ክም ጸብጠት 
እተ ሐልፈ ክፈል ታበዕናሁ። 
ምስል አድረሶት ሐኪመትመ 
ሰበት ዐለት ለአመተ እንዴ 
አለበ እብ አውለዶት ለአንበተተ 
ምህነት ዓፍየት አተላሌተ፡ ሸዐብ 
እተ ለሐዝየ ዲበ ወቅት እንዴ 

ጌሰት ለሐመ ትዳዌ ወለመሐጸት 
ተአወልድ ገብአት። 

ትግራይት አክልሕድ እንዴ 
ኢትመልከ ምነ ሳደፈየ ሐቴ 
ፈቅደት። “አቡዬ ሐመድዐሊ ሙሰ 
በዐል ገጽ ናይለ ዐድ ቱ፡ ሶዳን 
እት ገይሶ እት ገበይ ክብሆ ጸሓይ 
(ክልቦ ዲሶሎ) ረክበዩ ከምን ገበይ 
እንዴ ረፍዐዉ አቅበለው እቡ። 
እት መዐስከር እግል ኢልምጽኡ 
እቡ ታልፍ ዐለ ከኢቀድረ፡ እግል 
እምጸኦም ትላከዉኒ። ደርብዬ 
ነስአኮ ወለተርጅም እዬ መሐመድ 
እድሪስ ዑስማን(ወድ ቅልጭ) 
ለእንብሉ በዐል ድካን ትግርኘ 
ለአምር ሰበት ዐለ እግል ልተርጅም 
እዬ ተሌኒ። ክም በጽሐነ ደርብ 
እግል ኢዴ እቱ ዐለት እዬ። እሲቱ 
እተ ብእሰ ሀለ እተ ኢትመጽእ። 
ለቤት ረሴት ተ፡ እት ከብደ 
አብሎ ሀሌት ለእሲት ለሀሌት እተ 
ወለእናስ ባክለ አፌት ተ ዐራቱ። 
እተ ምስካቡ ለደርብ እግል ኢዴ 
እቱ ክም ሐዜኮ እዴከ ጭቀመ 
እግል ኢበሉ ሐዜኮ። ለዘዐት እንዴ 
ትሰአልኮ ሰኒ ጻብጠተ ምንመ 
ዐልኮ ለወክድ ብዲ ትቤ ምንዬ። 
መሐመድእድሪስ እግል ኢልእቴ 
ምስልዬ ሀዬ እሲት ዲበ ሀሌት እቱ 
እናስ ኢለአቴ። ከበይንዬ አቡዬ 
ዐሊ ለእዴከ ጭቀመ እግል ኢበል 
ዲብ ሐዜ ለእኪት እብሉ ህቱ ሀዬ 
ለእዴሁ ስሕብ ለአብለ ምንዬ። 
እብለ ክም ተሐለልነ እሲቱ ሕርበተ 
ቅሌዕ እንዴ አበለት ፈግረት ዲብነ 
ከለእዴሁ ዕጽፍ አበለተ እዬ። አሃ 
እዴከ ጭቀመ ተሐዜ ሀሌት ቤለ 
ወጨቅመየ እዬ ወደርቡ ወዴኮ 
እቱ ወአልሐምድለ ሐየ። ብዙሕቱ 
ሳድፈኒ ለዐለ ወእደርስ ምኑ፡ 
ምነ ሸዐብ እት እደርስቱ አደርስ 
ለዐልኮ።” 

መዐልመት ይርጋኣለም ውቤ  2026

ኣድምኖር ሐመድ ስዒድ ኖር

መዐልመት ይርጋኣለም ምስል ደረሳሀ ለዐለው

እት ቀደም ለሀለ ኣድምኖር ሐመድ ስዒድ ኖር ዲብ ሕሰት ጀርቤ ይርገኣለም

2ይ ክፈል
ወለት 13 ዲብ እንተ ለመጽአተ 
ክም ወለት እማነት እንዴ ትከበተተ 
እት እዴ መደርሲን ወመረብያት 
ከሬተ። ህቶምመ ክም ዐስከሪየት 
እንዴ ኢገብእ ክም ሐንቴ ዋልዴኑ 
ለሀለ ጅነ አካን እም ወአብ 
እንዴ ደብአው እብ ፈተ አማን 
ወሕሽመት ሽቅል ዓበወ።  ጀብሀት 
ሸዕብየት ዐለመተ፡ አክላቅ ኣደሚ 
ወወጠንየት አስበቀት እተ፡  እት 
ወቀይ እንዴ አምነተ ከብድ ሸዐብ 
ሓበረተ። ለእቱ መጽአት ሸዐብ 
ሀዬ ባቡ እንዴ ከፍተ እት ከብዱ 
ምን ኣተየ፡ ክም ናዩ ወክትፈቱ 
ምን ረአየ ለእቱ ትየመመት 
ሽቅል እግል ትሰርግል፡ ፈታሁ 
ወመድሐሩ እግል ትክሰብ ክም 
ቀድረት ተአምን። “መድሐር 
እማት ማርየ አስክ እለ ልታሌኒ 
ሀለ” ሀዬ ትብል። 

መዐልመት እግል ደረሳሀ ክምለ 
ህተ ዐቤት ወትረቤት እበ እግል 
ትዓብዮም ሐድ ሒለ ትጻገመት። 
ፍሬሃመ ረኤት። ቤት ምህሮ 
ሰውረት ውላድ ውላደ ረኤት፡ 
ሕነ ውላደ ሕነ ወለእሎም አፍሬነ 
ውላድ ውላዳቶም። ምነ ውላድ 
ውላድ መድረሰት ሰውረት 
ትግራይት ሰኒ እንዴ ኣመረተ 

ዕልም ዲብ ተአደርስ እበ እት 
ካልኣይ ወሳልሳይ ፈስል ዕሉም 
ለአድረሰቱ ደረሳየ ዶክቶር እንዴ 
ገብአ እት እስብዳልየት ጻንሓ ቱ። 
እት ቁርፈት ከሽፍ (OPD) ክል 
ምኖም እብ ገርሁ ለትራከበው 

እተ ምዕል እብ ክእነ 
ትፈቅደ። 

“ አነ ሐቆ ሕርየት 
ምን ተዕሊም እንዴ 
ፈገርኮ እበ ናይ ሕክምነ 
ምህነትቼቱ ለአተላሌኮ። 
ከእያም ለምን ኮሮነ 
ሽወየ እንፈግር እቱ 
ለዐነ ሰነት 2021 
መስል እቼ፡ እብ ሰበብ 
ግ ር ንግ ሪት ( ጎይተር ) 
ምን ዐስከርያይት 
እስብዳልየት ግላስ እብ 
ተሕዊል እስብዳልየት 
ኦሮተ መጽአኮ። ወእት 
ቁርፈት ዕልብ 16 
ሪገትቼ እንዴ ጸበጥኮ 

ስሜትቼ እግል ትነደህ እትጸበር 
ዐልኮ። 15 ነፈር ገቡእ ቀደምዬ 
ትረአው። ተረትቼ ክም በጽሐት 
ሲስተር ይርገኣለም ውቤ እንዴ 
ትቤ ትላኬት። አነ እተ ባብ እት 
አነ ወአክልሕድ እንዴ የአቴ 
ለዶክቶር ምስለ መስዕደቱ ገሌ 
ልትሀጋገው ዐለው። ወሐር 
እተይ ቴለኒ። ክም ትገሴኮ ህቱ 
ማስክ ላብስ ዐለ ወናመ ማስክ 
ከአድሕድ ኢትፈርግ። ምነ 
ክርሲሁ ቅንጽ ክም ቤለ እግል 
ልፍገርቱ ገብእ እበ ከሽንክ እቤ 
ምኑ። ህቱ ላኪን ‘ይመቲት 
ንዒ ትሳለሚኒ እሊ ክርሲ እብ 
ጀላብኪ ባጽሓሙ ሕነ’ ክም ቤሌኒ፡ 
ለትግራይት ሌጠ ክም ሰምዐኮ 
ክምለ ድንጋጽ መስል ለልብዬ 
ምነ አካኑ ለትረፈዐ መስለ እቼ። 
ሕክምነ እንዴ ደርሰ ዶክቶር 
ጋብእ ክም ሀለ እሰሜዕ ምንመ 
ዐልኮ ክሉ ረአሱ እተ አካን ስእየቱ 
የዐልኮ። ሐር ላኪን አነ መሐመድ 
ዑስማን አነ ሐዝሐዝ ጽሙእ ክም 
ቤሌኒ አጊድ ለሱረቱ ናይ ንእሹ 
መጽአት እዬ ከሕቅፍ አበልክዉ 
ከበኬኮ። ህቱመ ናይ እናስ ገአት 
እቱ ከእንብዑ ከርዐ ድኢኮን 
ንየቱ ሐጭረት። ለሴድያይቱ 
ሚ ጀሬ ክም ሀለ ኢተአመረ 

እለ ትፈከረት። ሐር እለ ሰልፍ 
ቀለም ለአጽበጠተኒ እምዬተ እንዴ 
ቤለ ክሉ አፍሀመየ። ሐቆሀ እተ 
ሰኣኣላት ዓፍየት ክም ገብአነ ሚ 
ክም አምጽኤኒ እግል እሽረሕመ 
ኢቀደርኮ። ምነ ዐለ ተቅሪር እንዴ 
ትበገሰ ፍሑሳት አዘዘ እዬ ወሕዳን 
ታይሮክሲን ክም ሀለ እቼ ፈረገዩ 
እዬ ወአስክ አዜ ሐኪምዬ ህቱቱ። 
ዳርስ ኢንዶክራይን ሰበት ገብአ።”

ብዕዳም ደረሳሃመ እት ክል 
አካን ትረክቦም ሰሕፊ መሐመድ 
ጅምዕ መሐመድዑመር ዲብ ክለብ 
ሽቅል እዴ ምስለ ምንቅሩብ ሸቄ 
ለዐላቱ። ክሉ እብ እዴ ለልትሸቄ 
አንስ ወተብዐት ፈናታይ ለአለቡ 
ልትዐሎሙ ወሸቅዉ ወእት ደብእ 
መዳርስ ክም መዕረድ ቀዱሙ 
ዐለው። መደርሰት ዕሉም ሰበት 
ዐለት ለዕሉም እብ ፍዕል ለለርኤ 
ናይ ጀርቤ በራምጅ ዶል ለሀሌመ 
ምነ ሰድወ ለዐለው ደረሳ ቱ። 

ሐቴ መደት ፌሻይ እብ ሐፋነት 

ከአፎ ክም ልትፈሰስ ወእብ ሃፈ 
ከአፎ እት ጀው ክም ልትሓበር 
እግል ደረሳሀ እግል ተአርኤ 
ሐዜት። ሸሜዕ እተ ዐድ ሰበት 
ኢትረከበ ሸሜዕ እብ ሐሊብ 
ግንድዔ ወሳቡን እግል ተአዳሌ 
ፈከረት። ህተ ወመሐመድ ጅሜዕ 
ሐሊብ ግንድዔ እንዴ ኬልለው 
ምስል ሳቡን እንዴ አፍለሐዉ 
ከእንዴ አብረደዉ ሸምዐት 
አዳለው። ለሸምዐት ዲብ ቀጥፈት 
ግንድዔ እንዴ ከሬተ አብረሀተ፡ 
ቡሸት ማይ እተ ረአስ ሸምዐት 
ክም ትተኬ ወዴት፡ ዕንድር ቀለም 
ገብአ ዲበ ለማይ ክም ፈልሐ 
ለዐል ክም ትረፈዐ እበ ዕንድርለ 
ቀለም ትፌረቀ ወእብለ ደረሳሀ 
አፍሀመት። ለእትለ ሸቅለት እለ 
ሰደየ ደረሳየ (ወልደ) ዮም ሰሕፊ 
ተልፍዝዮን ኤረትርየ ሀለ።

ለፋል አማን ለገብእ እቱ 
አውካድ ክም ሀለ ለረኤት 
ዲበ መናሰበትመ ሀሌት። ምነ 
ደረሳሀ ብሉሕ ለልቡሉ ጅነ ዐለ፡ 
አብራሂም አብራሂም እድሪስ  ተ 
ስሜቱ።  “ሰነት ሐቴ ዲብ እሮተ 
እንዴ ሀሌናቱ ላሊ ዲብ ተሽኪል 
(መስከብነ) ዲብ እንናጽፍ እት 
ከደን ፍቱሕ ሰበት እንሰክብ እተ 
ዐስተር ትልጭ-ትልጭ እት ልብል 
ሸይ ረአ። ብዙሕ ሰበት ልትሰአል፡ 
እሊ ሚቱ፧ ቤሌኒ። እለ ጥያረት 
ተ አዳም ሰውገ ሀለ እቤሉ። አካን 
ረቢ አዳም ገይስ፧ . . . ሰኣላት 
ክም አብዘሐ እቼ ‘ዐሌክ አለህ 
እብራሂም ወልዬ አዜ አስክበኒ፡ 
እለ እበ አዜ ሀሌካሀ ብሉሕ 
እንዴ ገአከ አተላሌካሀ ምንገብእ 
እግል ትሰውጋቱ’ እቤሉ። ረቤ 
ሴምዓይቱ፡ ዎሮ ምነ እተ ሰልፍ 
ሕርየት ቅዋት ጀው ለአተው 
ገብአ ወጥያረት ኖሱ ሰወገየ። 
እምበልሁመ ኣድምኖር ሐመድ 
ስዒድ ኖር፡ ሐሰን ዐብደለ፡ ዓሸ 
እድሪስ ዐባስ . . . ብዝሓም ቶም።  

ህቶም እግልዬ ርዝቅዬ ቶም፡ 
አዳም ዕምር ወዓፍየት እንዴ ረክበ 
ድራር ላሊሁ ማልክ ሐቆ ገብአ 
አክባት ብዕድ ሚ ሐዘ እቱ! ማል 
ዮም ትረክቡ አመተ ኢተአመረት 
ተአበድዩ፡ አዳም ላኪን ክብት አማን 
ቱ  በሃሊት ተ። ው’ላድ ኖሳመ 
ኢሐግለት ሰለስ ወለት ወልደት፡ 
ሐው ወሐዋት አዋልደ ሀዬ እሎም 
ደለ እተ ጌሰት ለጸንሕወ ኣላፍ 
ዕዉታም ደረሳሃ ቶም።



ንኡሽ ወመክስባይ ዳርቀ ካምል እት 
ክል ድጌ እግል ለሀሌ ለልብል ስታት 
እንዴ ፈግረ፡ ቅያስ 90 ምእታይት 
ምን ደገጊትነ፡ ክል ምኑ መሰል 
‘ንመዳ’ እብ ተማመት እት ድጌሁ 
እሱስ ክም ሀለ ሸርሐ። እት ንኡሽ 
ወመክስባይ ዳርቀ ለኢበጽሐ ደገጊት 
ህዬ፡ እሊ ተጃርብ ክም መወለብ እንዴ 
ነስአየ እት ታመት ፈዓልየት ናይለ 
ስትራተጅየት አስክ ደነግብ እለ ሰነት 
2026 እግል ልብጸሕ ልትከደም ክም 
ሀላመ አተንበሀ።    

ከሊመት ረስምየት ውዛረት ሐርስ 
ለቀደመ፡ ሙዲር ዓም ቅስም ከደማት 
ቀዋኒን ወመራቀበት ውዛረት ሐርስ 
አሰይድ ተኽለኣብ ምስግና እት ገብእ፡ 
እድንያይት አምዕል ነብረ፡ አግደ 
ሸንሆታት ወድ አዳም በሀለት ካፍየት 
ወቅዘእ ለበ ሙነት ለትትወደሕ ዲበ 
ምዕል ክም ተ እት ወዴሕ፡ “ዮም 
ንትመራመር፡ ወፈጅር ንመውን” 
ለትብል ስቅራት፡ ዮም ለእንበንዩ ንዛም 
ነብረ፡ ኩለ ዐቦት ናይለ መጽእ አጅያል 
እተ ተእሲር ሰኒ ለወዴ ክም ቱ ክም 
ተአትፋቅደነ አከደ። መትመራማር 
እት ዘበናይ ኣላት ሐርስ ወቴክኖሎጂ 
ሌጠ ለትከለበ እንዴ ኢገብእ፡ ዕልማይ 
ብሑስ፡ አትሓያስ አግቡይ ሐርስ፡ 
አትሓያስ ኤታን ሐርስ፡ አምር አስል 
እቡ መትነፈዕ፡ ዳይም ወአትባዳይ 
ለአለቡ መትነፈዕ አርዛቅ፡ እብ ዐቢሁ 

ህዬ አምር እብ ፍዕል እት መስለሐት 
ሐረስቶት ወመጅተመዕ ዐደዮት ክም 
ቱ ወደሐ።

“ለብናቱ ስትራተጂታት ዐማር 
ሐርስ እብ ለትፈናተ ኖስኖሱ ሕድ 
ለልአታምም ጀሃት ወአግቡይ ለቄማ 

እተይ ዶል ወቅል፡ እት ዐቂብ አርዛቅ 
ጠቢዐት መርብሓይ ወመንበረት 
ዓይላት ለልአሰኔ ዶል ገብእ ክምቱ 
አፍሀመ።
ዝክረት እድንያይት አምዕል ነብረ፡ 

እበ ረከብናሁ ሰርገል እት ንትሐበን፡ 
እንዴ ኢንትሃመል እብ ክሱስለ 
መሐለኪትነ ለእንባሌሕ እቡ አብሳር 
እግል ንሕሰብ ለትሰንድ እት ገብእ፡ 
መነዘመት ነብረ ወሐርስ (FAO) 
ምስል ውዛረት ሐርስ ኤረትርየ እት 
ትትሳዴ፡ እት ተጠውራት መጃል 
ሐርስ እብ ትሉሉይ ጸገመ ክም 
ተአተላሌ አከደ። 

ከሊመት ወኪል መክተብ በርናምጅ 
ዐማር መነዘመት መጅልስ ቅራን ዲብ 
ኤረትርየ ሚስተር ፓላሚን በያይ 
ለቀደመ፡ አሰይድ አዳም ሃብተኣብ ህዬ 
ለመናሰበት፡ እግለ መንበረት፡ ከህላት 
ወክሳር ገባይል ለተምትም፡ ሐገሌብ 
ወምስሉ ለልትጻበጥ ተሐድያት እግል 

ንምሔ፡ ምስል ገለድ ለእንበይእ እተ 
ዕለት ክም ተ አፍሀመ።
እንዴ አትለ፡ ድብር እግል ነአስርት፡ 

ለኢለአትካርም ግድለ፡ ሽርከት ወዲብ 
አዳም ለትገብእ ከስአት-ማል ክም 
ለአትሐዜ ወደሐ። “ሽርከት ዐማር 
ለትትዐወት ህዬ፡ ምስለ አውለውያት 
ለልትሀየቡ ወጠንያይ ስታት፡ መአሰሳት 
ወመስኡልያት ዶል ልትቃኔ ቱ” ለቤለ 
አሰይድ አዳም፡ ሰብ ሽርከት ዐማር፡ 
አምር፡ ምህነት፡ ቴክኖሎጂ ወሽርከት 
እንዴ አትመሳነው፡ እተ እግል ዐማር 
ወጠን ለገብእ ካድም ስድየት ምህም 
ክምቱ ሸርሐ። 

እት ደንጎበ መዓወነት በርናምጅ 
ዐማር መነዘመት መጅልስ ቅራን 
እት ኤረትርየ፡ ምን እሊ መፍሁም 

ለትበገሰት ክም ተ እት ሸሬሕ፡ እብ 
አሳስ አውለውያተ፡ መንበረት ሰኔት፡ 
ጣቀት፡ ጠወሮት ቅድረት አዳም፡ 
ፍጥር፡ ክምሰልሁመ ጠወሮት ምህነት 
ወእቅትሳድ አንሳት ወሸባብ እግል 
ጠወሮት ምስል ሕኩመት ወሰብ 
ሽርከት ዐማር ብዕዳም ምን ቅሩብ 
ክም ሸቄ አከደ።

እተ መናሰበት፡ እግለ ምዕል ለሸሬሕ 
ለትፈናተ ዕፌ ቪድዮ፡ ክምሰልሁመ 
ቅሰት ዐውቴ ናይ ሐቴ ፈዳቢት ምነ 
“100 ፈዳብያት ሐረስቶት አንሳት” 
በሀለት “ FAO 100 Women He-
roes 2026” እንዴ ትበሀለት፡ እብ 
እድንያይት መነዘመት ነብረ ወሐርስ 
ለትዐወተት ወአስክ ዱለት ኢጣልየ 
እንዴ ሳፈረት ጃእዘት ሕሽመት 
ለነስአት አሰይደ ሮዚና መንራህቶም 
ቅዱም ዐለ።

እት ዕፌ ምህዞ ወስናዐትመ፡ 
ጠቢዐታይ ድድ ባልዒን’ እብ 
ዜናዊ ዘካርያስ፡ ‘ለትሓየሰ ቀፎ 
ሰሙይ’ እብ መሀንድስ አማንኤል 
አንገሶም፡ ‘ተውዴሕ አውቃት 
ንኡሽ ወመክስባይ ዳርቀ’ እብ ሰብ 
መቅደረት ዮናስ ገብሩ ወጽገሬዳ 
ክፍሎም፡ ‘ዕፌ ለትዳቀለ ዕፉን ቤጪ’ 
እብ ባሕሲን ሐርስ አሰይድ ንጉሴ 
አብረሃ ወምዕራፍ ተስፋይ፡ ‘ዕፌ 
አግቡይ አትባዝሖት ዘርእ ድንሽ 
ወጂብ’ እብ ኤደን ተስፋማርያም 
ወሄዋን ክዳኔ፡ ‘ ዕፌ ስናዐት ዋይን 
ምን በለስ’ እብ ሚካኤል ሃብቴስላሴ፡ 
‘ዕፌ ሐፋዘት አብረዶት’ እብ 
ሰጊድለኣብ ሓጎስ፡ ‘ዕፌ ዜድ ሕሳት-
ሰሊሆም’ እብ ሚካል ተወልዴ፡ ‘ዕፌ 
ፈርያት አጅናስ ተመር’ እብ ሰብ 
መቅደረት ሙሴ ፍቃዱ ወዶክተር 
ዐብደላ ቢን ዐብደላ፡ ወ‘ዕፌ ለትፈናተ 
ነበሪት አጀኒት’ እብ አንፋር መሕበር 
ትጃረት-ሐርስ አንሳት ኤረትርየ 
ትቀደመ።

እምበል እሊመ፡ እት እድንያይ 
ጅግራታት ዳምቅ ዐውቴታት 
ርያደት ለሰጀለው አንፋር ናዲ ፍሬ-
ጻዕሪ ናይ ውዛረት ሐርስ፡ ሻብ ዳዊት 
ሰዓሬ ወሻብ ሳይሞን ሃብቴገርጊስ 
ለትዳሌት እሎም ጃእዘት አትናያት 
ምን ወዚር ሐርስ አሰይድ አረፋይኔ 
በርሄ ትከበተው።

77ገጽገጽ1919ይትይት ሰነት ዕልብ 43 ሰነት ዕልብ 43 አርቡዕ 28 ኦክቶበር 2026አርቡዕ 28 ኦክቶበር 2026

እብ ውዛረት ሐርስ ለልዳሌ ዓሙድእብ ውዛረት ሐርስ ለልዳሌ ዓሙድ

ቅዘእ ለበ ሙነት፡ እግል ክሉ ወእት ክሉ!ቅዘእ ለበ ሙነት፡ እግል ክሉ ወእት ክሉ!

ኣድም አብሐሪሽ

እድንያያት አምዕል ነብረ ወአስረቶት ድብር ምስል ትዘከረየ
ውዛረት ሐርስ፡ እት ዮም 16 

ኦክቶበር እድንያይት አምዕል 
ነብረ፡ “ዮም ንትመራመር ወፈጅር 
ንመውን” እበ ትብል ስቅራት፡ 
እድንያይት አምዕል አስረቶት ድብር 
ህዬ፡ “ክሊነ ምስል፡ ድብር ንትዳገን” 
እበ ትብል ስቅራት፡ ምስል እድንያይት 

መነዘመት ነብረ ወሐርስ ወበርናምጅ 
ዐማር መነዘመት መጅልስ ቅራን እት 
ኤረትርየ እንዴ ተዓወነት እት ሆቴል 
ማይ-ነፍሒ ዐየደት።

እተ እብ ዕፌ ምህዞታት ወምህም 
ላቱ አብሳር ሐርስ ለአንበተት ዝክረት፡ 
ወዚር ሐርስ አሰይድ አረፋይኔ 
በርሄ፡ መስኡሊን ለትፈናተ መካትብ 
ሕኩመት ወጀብሀት፡ ወካይል መካትብ 
መነዘመት መጅልስ ቅራን ዲብ 
ኤረትርየ፡ ሜርሐት ደያናት፡ ውቁላም 
መስኡሊን ወሰብ መቅደረት ሐርስ፡ 
ብዝሓም ጋሸ ወፈዳብያም ሐረስቶት 
ለብእቶም ዝያድ 300 ነፈር ሻረከው።

እት መአንበትለ ፊቃዶ ወዚር 
ሐርስ አሰይድ አረፋይኔ በርሄ፡ 
ዕሙማይ ተውዴሕ ወመበገስ እት 
ንኡሽ ወመክስባይ ዳርቀ ሀበ። አሰይድ 
አረፋይኔ፡ በርናምጅ ንኡሽ ወመክስባይ 
ዳርቀ፡ እበ እት በለዛ ለነብር ሐረስታይ 
ፈዳብ አሰይድ በረከት ተከስቴ 
ለትበገሰት ስትራተጅጅየት ክም ቱ 
እት ለሐብር፡ አልፍ ምትር መረበዕ 
ለትገብእ አካን ሰኒ እንዴ ቀፍረየ፡ 
አሽፈረየ ወማይ እንዴ አስተየ፡ ወእብ 
ሴር ሽንራይ እንዴ ዘርአየ፡ 8.3 
ኩንታል ምን ኦሮ-ሄክታር እተይ 
እግል ልርከብ ክም ቀድረ አብረሀ። 
አሰይድ አረፋይኔ እንዴ አትለ፡ 
በርናምጅ ‘ንመዳ’ እተ መደት ሰልፉ 
ሰለስ ውካን ገማል እቱ ሌጠ ኩፉል 
ምንመ ለዐሌ፡ ተዋብ ደወርህ አፍያት፡ 
ተዋብ ንህብ (እተይ መዐር እብ ናይ 
ሰሙይ አው ዘበናይ ቀፎታት)፡ ሐቴ 
ወአት ሐሊብ አው ስስ ጠሊት ሕልብ 
እንዴ ወሰከ፡ ዲብ ተማመት ንኡሽ 
ወመክስባይ ዳርቀ ክም ተዐደ አብረሀ።

አሰይድ አረፋይኔ ዲብ ሰነት 
2024 ዐደድ ዲብ ንኡሽ ወመክስባይ 
ዳርቃታት ክስኣም ለዐለው ሐረስቶት 
12,000 ሌጠ ክም ዐለ፡ እት ኦሮ 
ሖል ህዬ ለዐደድ ዲብ 38,000 
ሐረስታይ ክም ትወቀለ እት ለአክድ፡ 
እት ግርበት 2025፡ እብ ሑዱ ዎሮ 

ወዚር ኣረፋይኔ በርሄ

አሰይድ፡ ስዩም ጠዓሜ

አሰይድ፡ አዳም ሀብተኣብ

አሰይድ፡ ተኽለኣብ ምስግና

ቱ” ለቤለ አሰይድ ተኽለኣብ፡ ገሌ 
ምኑ፡ ንኡሽ ክምኩም ሐርስ ጼወ፡ 
ስትራተጂ ንኣይሽ ወምግባያም 
መስተስምረት ሐረስቶት ተጃረት፡ 
ክምሰልሁመ ንኡሽ ወመክስባይ ዳርቀ 
ሐርስ ክም ከምክም ፈሰረ። ኩሉ እሊ 
ስትራተጅያት ኖስኖሱ ሕድ እንዴ 
ሰንደ፡ ስለል ደማነት ካፍየት ወቅዘእ 
ለበ ሙነት እንዴ አጥፈሐ፡ እት 
አስረቶት ሐገሌብ ተረት ውቅል ክም 
ቡ ወደሐ።

“እብ ክሱስ ነብር ወቅዘእ ንትሃጌ 
ዲብ ህሌነ፡ እብ አስረቶት ድብርመ 
ንትሃጌ ህሌነ” ለቤለ አሰይድ 
ተኽለኣብ፡ ዐማር ሐርስ እት ድግነ 
ሐገሌብ ሐዞት ውቅል ክም ተአገዴ፡ 
“ምስል እንዴ ገአነ፡ ድብር ነአስርት” 
ለትብል ስቅራት እድንያይት አምዕል 
ጋብሆት ድብርመ ምስለ ለትገይስ 
ክም ተ አብረሀ።

አሰይድ ተክለኣብ፡ እብ መዕጸም፡ 
ባሳር ወመስኡልየት ትርድት ናይ ክል 
ጼወ ኤረትርየ፡ እተ አስክ ዳይመት 
ዐቦት ለነአሳድሩ ሄራር፡ እብ ሐርስ 
መንበረት ሰኔት እግል ነአጣፌሕ፡ ዎሮ 
ነፈርመ ግረ እግል ኢልትረፍ ምኒነ፡ 
ሕበር ካድምነ እግል ነአተላሌ መክረ። 
እት አካን ወኪለት መክተብ ነብረ 

ወሐርስ እት ኤረትርየ ሚስ ኣሬላ 
ግሊኒ ከሊመት እድንያይት አምዕል 
ነብረ ለአስመዐ አሰይድ ስዩም 
ጠዓሜ እብ ጀሀቱ፡ ናይ ዮም ዓመት 
እድንያይት አምዕል ነብረ፡ ዕሉም፡ 
ቴክኖሎጂ፡ ናይ ለመድ አምር-አስል 
ወሽራከት ናይ ክሎም ሐረስቶት፡ 
መጀልበት ዓሰ፡ ሰብ ንዋይ፡ ዓይላት 
ወመዐየ እብ ፍዕል ለሸቁ እቡ ሕሉል 
መንበረት ሐርስ እግል ነአምጽእ 
እሎም መስኡልየት ለትአረፌዕ ክም 
ተ አሰአለ። 

ህግያሁ ዲብ ለአተላሌ፡ እሊ 
ናይ አዜ ምህዞታት ወፍጥር እት 
መስለሐትነ እግል ነአውዕሉ ክም 
ወጅብ እት ለአተንብህ፡ እግል 
አትሓያስ አዝረአት፡ ዛህራት ጀሐር 
ወባልዒን መትዳላይ፡ ለሔሰ ክዳማት 
ሕክምነ ንዋይ፡ አብካት ሐዲስ ዲብ 
መጃል ርዝቅ ዓሰ ወብዕድ ሸርሐ። 
ምህዞ ወስናዐትመ ዲበ ምን ሐርስ 
ለትትረከብ ክሳር ሐዞት ለትሀሌ እሉ፡ 



• ድራጎንፍላይ ለልትበሀል ሔዋን 30,000 ሌንስ መልክ፡ እብ አሳስ 
እሊ ህዬ ብዙሕ ስወር እግል ልርኤ ቀድር፡ ምናተ ወድ አዳም ሐቴ 
ሌንስ ሰበት መልክ ሐቴ ሱረት ሌጣቱ እግል ልርኤ ለቀድር።

• ኦሮ ነፈር ታምም  ከባደት ቀርበቱ 3 ኪሎ ግራም ትበጼሕ።

• ምን 2000 ወልዐል ለገብእ ናይ ከደን ብቅል ድድ ሰረጣን ጽበጥ 
ክም ልትረከብ እቱ ልትሸራሕ። 

• ሪም ሻሕለለ ናይ ኦሮ ነፈር 25 ሰንቲ ሜተር ገብእ።

• ነብረ ምን አፍነ እብ ገበይ ሻሕለለ እንዴ ወዴት አስክ ከብድነ 
እግል ትብጻሕ 07 ሰከንድ ነስእ ምኑ።

• እተ እንሰፍሬ እቱ ወክድ ገሮብነ ሕድ በሌዕ።

• ዕንታትነ እተ ነቤዕ እቱ ወቅት፡ ኣንፍነ ጠልል፡ እሊ ለገብእ እቡ 
ሰበብ ህዬ ለእንቤዕ ምን ዕንታትነ ዲብ ኣንፍነ ሰበት ልትከሬ ቱ።

88ገጽገጽ1919ይትይት ሰነት ዕልብ 43 ሰነት ዕልብ 43 አርቡዕ 28 ኦክቶበር 2026አርቡዕ 28 ኦክቶበር 2026

ተአምሮ ማሚ፧ተአምሮ ማሚ፧

ፍንቱይ መጥዐም ሕጁባምፍንቱይ መጥዐም ሕጁባም

ገሌ ምን ቀዋኒን ሐያትገሌ ምን ቀዋኒን ሐያት

መብዝሑ ወቅት እብ ክሱስ ግርመት 
ኦሮ ነፈር እተ ንሀድግ እቱ ወክድ 
ረአይነ እግል ልትፈናቴ ቀድር። ሰበቡ 
እንተ እብ ረአይከ ግሩም ቱ ለትብሉ 
ብዕድ ነፈር ካልእ ረአይ እግል ለሀብ 
ሰበት ቀድር። ቅያስ ግርመት እት 
ሙጅተማዕ እት ግንሐት ሌጠ እንዴ 
ኢገብእ እት ዓዳት ወለመድ ናይለ 
ሙጅተማዕ ልተንከብ። 
ጃፓንዪን ወለት ሐጫር፡ ሕብረ 

ጸዕደ፡ ክርንተ ድህር፡ እብ መልሀየ 
ለትሄርር ወእገር ነአይሽ ለትመልክ፡ 
ግርም ትትበሀል። 
እት ሙሪታንየ ግርመት ሐቴ ወለት 

እብ ግዝፈ  ትትቀየስ። እብሊ ህዬ 
ሙሪታንዪን አዋልድ አንሳት እግል 
ልግዘፈ አምዕል እብ ግዲደ እት በልዐ 
ልውዕለ።
 እት ቲበት ወሞንጎልየ ስጋድ ረዪም 

ለትመልክ ወለት ትትሐሬ። እለን 
ረዪም ስጋድ ለበን አንሳት እት ስጋደን 
ምን ሐጻይን ለትሸቀ ሰርጎ ልትሰርገየ።
ሸዐብ ኤስኪሞ ወእብ ቀይሒት 

ህንድዪን ለልትአመሮ ሰብ አስል 
አሜሪከ ላቶም ገባይል ዝያድ እት ጸነ 
አፍ፡ ገሮብ ወጭገር ሰበት ልትሐሰሮ 
ለአዋልድ አንሳት እት ጭገረን 
ወአፉሀንን ጼነ ቅዱይ  ለቡ አቀጥፍ 
ልትሸመተ ወመጭረ።

ፍርቀት እዘን እት መብዝሑ 
ሙጅተማዕ ክም መትጋረሚ ግርመት 
ቱ ለልትሐሰብ። ደነግል ኢንከ ህዬ እት 
ለትፈረቀት እዝነን ከበይብ ሐጃት እንዴ 
አተየ አስክ መርከበን ለአበጽሓሀ። 
እት ግብለት ፔሩ አንሳት ኣንፈን 

እንዴ ፈርቀየ ምን ደሀብ ወወርቅ 
ለትሸቀ ሰርጎ ወድየ ዲቡ። እብሊ 

ቅያስ ግርመት አንሳት እት ለትፈናተው ገባይል ዐለምቅያስ ግርመት አንሳት እት ለትፈናተው ገባይል ዐለም

ወራታት ፈይስቡክ 
ወኢንስተግራም ለመሬሕ ሜተ፡ 
ለለአወልፍ አሽቃል ሾሻል ሜድየ 
ሐቆ ኢአዝመ ምኑ ለትወቀለ 
ዐደድ ጀዘ ናይ ማል እግል 
ልውደው እቱ ውሕደት አውሮበ 
ተሐዝር። ምጅልስ ውሕደት አሮበ 
ለወደዩ ብሑስ፡ ለሾሻል ሜድየ 
ምኑ ለኢፈንቴ፡ አውመ እቱ እግል 
ትሸመም ለቀስብ አሽቃል ክም 
ቡ ወእሊ እግል ሙጅተማዕ ክም 
ደርር ወድሖ።

ለሾሻል ሜድየ እብ ፍንቱይ 
እግል አጀኒት ወሸባብ ወለፍ 
ለልአጸብጥ እብ ግባአቱ እት 
ልትሸኬ ጸንሐ። እብሊ ህዬ እት 
አሽቃሉ አትሰናይ ሐቆ ኢወደ፡ 
ምን ናይ ሰነት መክሰቡ 6 

ምእታይት ጀዘ እግል ልግባእ እቱ 
ክም ቱ ለምጅልስ ቀረር አፍገረ።

ለምጅልስ እተ ወደዩ በሐስ 
ለሾሻል ሜድየ ዐደዱ ለሐልፈ 
ሐብሬታት እንዴ ትነፈዐው፡ እግል 
ሐንገልነ እምበል አትከራም ደቅጥ 

መአሰሰት ፈይስቡክ ወኢንስትግራም እግል ልትጃዘው መአሰሰት ፈይስቡክ ወኢንስትግራም እግል ልትጃዘው 

ወጅብ ቤለ እትሓድ አሮበወጅብ ቤለ እትሓድ አሮበ

እት መዲነት ፓሪስ ፈረንሰ 
ለሀለ እት ጽልመት ለሸቄ 
መጥዐም ሕጁባም  እግል 
ሕጁባም ሌጣ ክድመት ለልሀይብ 
እንዴ ኢገብእ ለልርኡ አንፋርመ 
ሐያት ሕጁባም ሚ ክም ትመስል 
እግል ለአምሮ መጽእዉ።

እሊ ለጸልመተ መጥዐም (the 
darkest restaurant) ክድመት 
ትልህየ ላሊ ለልሀይብ እት ገብእ፡ 
እት ቀበት ጸለምት ቱ ዘበይኑ 

ለልትከበት። ክሎም ሸቃለ ናይለ 
መጥዐም  ህዬ ሕጁባም ቶም። 
ላይተር አውመ ክርቢት ውላዐት 
ኢልትሰማሕ። 

ምን ዕንታት ወኬን እብ 
እደይከ እግል ትተምትም፡ እብ 
ኣንፍከ እግል ትጼኔ፡ እብ እዘንከ 
እግል  ትስማዕ ወእብ  ንሳልከ 
እግል ትጠምጥም ትቀድር፡ 
ምነተ እብ ሰበብለ ጽልመት 
ረአይ ኢህለ።

ለከልቅ ሐብሬ እት ጠልቆ እቱ፡ 
እት ዓፍየት መሻክል ከልቆ ክም 
ህለው ተአመረ።  

  1. እብ መልሃይከ ትሃጌ 
  2. መብዝሑ ወቅት አተቃብል

  3. ብዙሕ ኢትትሃጌ         
  4. እግል ዓፍየትከ አውለዊዬት ሀብ      
  5. ምን ርሕከ ብዙሕ ድረስ

  6. ሐሩቀትከ ምለክ         
  7. ብዙሕ ኢትፍራህ ወፋሬሕ ግበእ
  8. ወምስል ኩሉ ሑቡር ግበእ

 ፋጥና ኣድም  ፋጥና ኣድም 

ህዬ ወለት እተ ትትሀዴ እቱ ወክድ 
ደረጀት ርዝቅ እናሰ እግል ተአርኤ 
ሜዛን ክቡድ  ለቡ ደሀብ ትለብስ።
አዋልድ ጃወ፡  እት ኣንፈን   ሰናቲም 

ወርቅ እንዴ አተየ ክም ፈዬሕ ወድየ፡ 
ለፈይሐ አንፍ ለትመልክ ወለት ህዬ 
ለገረመት አንሰይት እንዴ ትበህለት 
ትትስሜ።

5 ፍንቲት ስወር ሕዘው5 ፍንቲት ስወር ሕዘው



ዎሮት ነሳብ እት ገበይ 
ሰፈር እት ጀማዐት ሐቴ 
ተሓበረ፣ ከዎሮቶምተ 
ከሓጀት እግል ሴፋሆም 
ለትገብእ እግል 
ለአትፋግሮ ቀረረው። 
ከክል ምኖምተ ከ፡- አነ 
እለ ብእትዬ፣ ወአናመ 
እለ ብእትዬ ትባሀለው፣ 
ለእናስ ነሳብ  ዲቡ ክም 
በጽሐው ህቱ ህዬ፣ ወአነ 
… ብእትዬ ቤለ ወትም ወደ፣
ህቶም ህዬ አፎ አዘምከ፧ ሚ ብእትከ፧ ቤለዉ።
ለዕነት ረቢ ብእትዬ ቤለዮም።
እለ ክም ሰምዐው ትሰሐቀው እቱ ወምነ አትፋገሮት ሳምሐዉ።

ል ባ ብ 
ሽቅል ሕሽመት ቱ

ዎሮት እናስ ላብብ ው’ላድ 
ህኩይ ሽቅል ለኢፈቴ ዐለ 
እሉ። እሊ ጋር እሊ እግለ አብ 
ሰኒ ሻቅሉ ወሀ’መት ወዴ ዲቡ 
ነብረ። ሐቴ ምዕል እግለ ወልዱ 
ሽቅል እግል ልትፈረር ወርዝቅ 
እግል ልሕዜ ጠልበ ምኑ። እሊ 
ህኩይ ው’ላድ እለ ክም ሰምዐ 
ሰኒ ተአሰፈ። ምናተ ዋልዳዩ 
ምን እለ ፍክረት እለ እብ 
ቀሊል ክም ኢለአቀብል ኣመረ፡ 
ወሐቴ ፍክረት ዶል መጽአት 
እሉ ለውቀቱ አቅበለት። 
ለፍክረት ህቱ ክምለ እዩዱ 
አስቦሕ ምድር እንዴ ትፈረረ፣ 
ለነሃሩ ክለ እት ትልህያታት 
እንዴ ሓለፈየ ምድር ክም መሰ 
ክምለ እት ሽቅል ውዕል ለዐለ 
እንዴ አተምሰለ ቤት እግል 
ለዐቅብል፡ ወአቡሁ ምንለ እሉ 
ከስበ ማል ዶል ልትሰአሉ እኩቡ 
ለዐለ ዎሮት ዲናር እግል ለሀቡ 
ሐስበ። እለ ፍከረት እለ ሰኒ ሰበት ዐጅበቱ አክል ሕድ ክምሰልሀ 
ወደ። ምናተ ለአብ ሰኒ ዓቅል ሰበት ዐለ እለ ፍክረት እለ ብዞሕ 
ዐውቴ ኢረከበት። ወልዱ እሊ ለእሉ ከሰበ ማል አክል አዬ ገብእ 
ልትአየስ እቡ እግል ለኣምር ሐዘ፣ ከእግለ ዲናር ለጀናሁ ሀበዩቱ፣ 
እትለ እተ ቅሩቡ ለዐለት እሳት ለክፈዩ። ለዲናር ነ’ደ ምናታ፡ ለጀነ 
ለጋር ወላ ኢትሻቀላማ እቡ። አምዕል ሓሪትመ ላጋር ክምለ እለ 
ዐለ ትደገመ። ሐቆ መደት ለጀነ ለእሉ ውፉር ዐለ ማል እብለ ገበይ 
እለ ክም ትከለሰ ምኑ፣ እተ ዶሉ እት ሽቅል እግል ልትፈረር ቀረረ፣ 
ውእለ ኢወደ ምን ገብእ እግል አቡሁ ለለሀይቡ ዲናር ምን አየ 
እግል ልምጸእቱ፧ ፈጅሪተ ጽቤሕ ምድር እት ረቢሁ እንዴ ትወከለ 
ሽቅል እግል ልሕዜ አሱቦሕ ተበገሰ። ወሰኒ ሕ’ሱር እት እንቱ ሽቅል 
እግል ልርከብ ተሐት ወለዐል ቤለ፣ ወእብላሁ ለእቱ ልትበገስ ሽቅል 
ረክበ፣ ወእትሊ ሽቕሉ ነሃር ካምለት እት ሸቄ ውዕል እንዴ ዐለ፣ ማሲ 
ምድር ሰኒ ትዕብ ወድዩር እት እንቱ ዐድ ዔረ። ለዲናር እግል አቡሁ 
ሰለመዩ፣ ለአብ ክምለ ዓደቱ እግለ ዲናር እትለ እሳት እግል ልልከፉ 
ዶል አፍከከ፣ ለጀነ ዕንቀሩ እንዴ ሽልዐ፣ “ይበ ሚ ትወዴ ህሌካ፧ 
እሊ ዲናር ሐቆ ብዞሕ ተዐብ ወየም አለበ ለሀበት ክም ከዔኮ ቱ 
ለረከብክዎ” ቤለዩ። ለአብ ትሰሐቀ፣ ወለ ጀናሁ እሊ ዲናር እሊ እብ  
አማን ሐቆ ብዞሕ ተዐብ ወጅርሰት ክም ረክበዩ ተአከደ፣ ወለማል 
ፍሬ ተዐብ ወዐቢ መጅሁድ ናይለ ጀናሁ ክምቱ ኣመረ፣ ከእዴሁ 
እትለ መርከብለ ጀናሁ እንዴ ከረየ፣ እትለ ህብጡ እንዴ ኣተዩ እትለ 
ረአሱ ጠሰዩ። ወለጀነ ምንለ ውዲቱ ሰበት ከጅለ፣ ምንለ አምዕል ለሀ 
ወሐር እብ ኖሱ አሰቦሕ ምድር አስክ ሽቅል እት ልትፈረር አንበተ። 

88ገጽገጽ1818ይትይት ሰነት ዕልብ 04 ሰነት ዕልብ 04 አርቡዕ 22 ጃንዋሪ 2025አርቡዕ 22 ጃንዋሪ 2025 99ገጽገጽ1919ይትይት ሰነት ዕልብ 43 ሰነት ዕልብ 43 አርቡዕ 28 ኦክቶበር 2026አርቡዕ 28 ኦክቶበር 2026

ዩስፍ እድሪስዩስፍ እድሪስሕበርበሮሕበርበሮ

ተበሰም
ለዕነት ረቢ ብዲብዬ

በሀል
• ልዉቅ እት እንተ እግል ትንበር ሐቆ ሐዜከ፡ እት ክሉ ለመባጥር 

ኢትብጠር ወደለ እተ በጠርከ እተ መዕረከት ኢቲዴ፡ ወደለ እተ 
ባከ ህሌት ክለ እንትባህ ኢተሀበ፡ ወሕብዕት ኢትሐንፍል፣ ወክድንት 
ኢትቅለዕ፡ ወደለ ትነዌት ኢትትባጠር፡ ወደለ ገብአት ክለ እብ ተፋሲለ 
እግል ተኣምረ ኢትሕዜ፡ ምነ አዳም ደለ ምን ኬር ለትትረኤከ ምኖም 
ንሰእ፡ ወዔብ እግል ትርከብ እንዴ ትቤ ኢተሐናፍል፡ ለከልቅ እግለ 
ኬልቃዩ እንዴ ሐደግካሁ ለእዲነ እግል ተአሴርር እዘም ምነ።

• ክሎም ለሓባር ምን ጸዕደ ሕብር ልትበገሶ፡ ለባካትከ ወለ ለእለ 
ጸልመተ ልጸልምት እንተ እግለ ጸዕደ ሕብር እት ልብከ ዕቀቡ፡ እት 
ከርስከ ወከደንከ ጀላል ግርመት ክም ትትሰርጌ ግበእ፡ ዔማት ፈተ 
ወሰላም ላተ ነፍስ ግርም ሌጠ እግል ትግበእ ብእትከ። 

• ዐውቴ ሐቴ ዶል ፍንጌ ምዕል ወላሊ ኢትትረከብ፡ ህተ ምነ 
ምዕል-ምዕል ለልትጋየስ መጅሁዳት ነኣይሽ፡ ወምነ እሉ እንውዴ 
አክጣእ ለእንረክበ ድራሰት፡ ወክል ዶል እምበል ሕላሌ ለእንዳይም 
እቱ አሴራር ትትርከብ። ከእለ ምን ገብእ ሰብርከ ሕፈድ፡ ወእንበል 
ሕላሌ አተላሌ፡ ወልብከ እተ ጀላብ ዐቦት ነፍስከ ለትወድዮ መጻግም 
ክረዩ።  

• አስክመ እሊ ትንፌሳይከ ሀለ፡ ደለ ገብአት ክለ ሙምክነት ተ፡ 
ክሉ ረአስከ ምን ጀርቤ ኢትብጠር፡ ወምን ዕምርከ ታርፈት ለህሌት 
እትለ እዲነ ለሔሰት ክም ትገብእ ውደየ።

• ወብኬ ወትሰሐቅ እዲነ ላተ እግል ተአተላሌቱ። እግል ነፍስከ 
ሐቴመ እግል ትትነፈዕ ምኑ ለኢትቀድር ህሙም ኢተአርፈዐ፡ ሀመት 
እግለ ፈጅር ለትመጽእ መጺጸት ክም ኢትከረዐ፡ ምናተ ለናይ ዮም 
ለውቀት ክም ትሰርቅ ፍቀድ።

• እት ሰልፍ ድሩሪ ላቱ ጋራት እት ትወዴ አንብት፡ ሐቆሁ ቅድረትከ 
ላቶም ጋራት ውዴ፡ እተ ዶል ለሀ አመተ አለብከ ምስተሒላም ላቶም 
ጋራት እግል ቲዴ ቱ።
• እዲነ በኪተት እት ውዳይ ሰኒ ትትበኔ፡ ወክልመ እግል ብዕዳም 

ሀብከ ወሰዴከ፡ ለተዐቀብል እትከ ለውቀት ወኬር እት ትወስክ ትገይስ።

ቅርንፍል ጠቢዓይት ዝሕረት 
እግል መዳዳት አክሰት ክም 
ከረ (ኦጂኖል)ለመስሎ ከምከም፡ 
ወየም አለቦም መናፌዕ ዓፍየት  
ለትረከብ ዲቡ። ከገሌ ምኑ እሊ 
ተሌ እግል ንሳሜ እንቀድር፣ 

- ዓፍየት አፍ ወአንጃብ፡ 
ጠቢዓይ መሀውናይ መጺጸት 
አንጃብ ቱ፡ ወእግል ረክስ 
(እልትሃባት) ዓሳርመ ስራይ ቱ። 
ወእግለ ዲብ አፍ አከይ ጼነ 
ለወድየ ባክቴርያታት ለአበዴ። 

ዝበድ ዝዖታት
 
ውላድ ኣደሚ ክመ 

እተ አብሑር ቶም ብዙሕ 
ልትፈናተው፡ ገሌሆም እግል 
ትውሐጠ ለኢትቀድር ጬወት 
ገቦኦ እት ህለው፡ ገሌሆም ህዬ 
ሰኒ ጡዑማም ቶም። ደለ ገጹ 
ገረመ ዕሽረቱ ግርምተ በህለት 
ኢኮን። ወደለ ዘዐቱ ገረመት 
ውዳዩ ግሩም ቱ በህለት ኢኮን፡ 
ወደለ እንቡተቱ ገረመት 
ደንጎባሁ ግርም ተ በህለት 
ኢኮን፡ ወደለ እት ሀለዮትከ 
ገረመ እት ግራከ ግሩም ቱ 
በህለት ኢኮን፡ ኣልባብ ህዬ 
መስከብ እግል ልግበአ ትከለቀየ 
እንዴኮን ምዕራፍ ሔልፋይ 
ገበይ ለለዓርፍ እተን ኢኮን።

ፈተ ኬር እግል ብዕዳም 
ጅሃድ ቱ፡ ወእሊ ጅሃድ 
እሊ ህዬ ልብ ሳፊ ሌጣ ቱ 
ለልትበገስ እቱ ወልክህሉ። 
እት ወቅት ክርበትነ ገለብ 
ወሕጌ ለገቡእ እግልነ ህዬ፡ እት 
ወቅት ክርበቶም ሰይፍ ወኮናት 
እንገብእ እሉም። ከእት ወቅት 
ረከ ቅሩብነ ወእት ወቅት 
ክርበት ጋነ ለገብእ እግልነ ምን 
ኬር ሐበትመ አለቡ። ወክሎም 
ለተየልል ለሐልፎ ወግራሆም 
እንዴ ሀበው ገይሶ፡ ምናተ 
ክሎም ለተየልል ልትረስዖ 
ወምን ኣልባብ በዱ በህለት 
ኢኮን። 

ምነ  እት ታሪክ ዐድነ አግደ 
ምህማት ላተን ዕሎታት

• 1980 (ዮም 17 ኦግስት) ኢትዮብየ ዲብ ጀብሀት ቅብለት 
ምፍጋር ሳሕል ህጁማት ወዴት።

• 1980 (ኦጎስት 28 - ኖቨምበር 27) ጀብሀት ሸዕብየት 
እት ወቅት ካልኣይት ሓርብ ኖስ-ኖስ፡ እግል ጀብሀት ታሕርሪር 
ምንለበዝሐ ኣካናት ኤረትርየ አፍገረተ።፡ እተ ወቅት ለሀይ 
አሕመድ ናስር እብ ወሳጠት እትሓድ ሶቭዬት ምስል ሕኩመት 
ደርግ ለህድግ  ዐለ።

• 1981 (ዮም 23 ኖቨምበር) ጀብሀት ሸዕብየት ሙስተቅበል 
ኤረትርየ ለቀርር መሽሩዕ እስትፍታእ (ረፈረንዶም) ቀደመት። 

• 1981 (ዮም 24 ማርስ) ጀላብ ውሕደት ተንዚማት ኤረትርየ 
ብግስት ለዐለት እትፋቅየት ቱንስ እንዴ ኢትተግበር ተርፈት። 
ሱዑድየ ሀዬ እግለ እት ቀበት ጀብሀት ተሕሪር ኤረትርየ ለዐለት  
ሐረከት እስላም  ሰዳይት እት ተሀይብ አንበተት።

- ምነ እብ ሰበብ ጄርምታት 
ለመጾኦ እልትሃባት ዳፌዕ፡ እት 
ጽበጡ ኦጂኖል ሰበት ልትረከብ 
ዲቡ፡ እልትሃባት ወካሰተን ህዬ 
ክም እልትሃባት መፋስል ገሮብ 
ለመስሎ ክም ልትሀወኖ ወዴ።

- ሒለት ዳፍዖት (መናዐት 
ገሮብ) ክም ትደቀብ ወዴ፡ ጅሃዝ 
መናዐት ገሮብ ክም ልትደቀብ 
ወብዝሔ ጸዓዲ ሴላት ደም ክም 
ዘይድ ወዴ።
- ስርዐት ሓቃቆት ነብረ (ጅሃዝ 

ምን መናፍዕት ቅርንፍል
ሀድም) ልትሐሰን፡ እት ሳራይ 
ስርዐት ሓቀቆት ነብረ ለመጽእ 
ሕማም ሰዴ፡ ንፍሔ ለሀውን 
ወእግል ከርሸት ሕጃብ ገብእ። 
- ዓፍየት ልብ፡ ዴራይ ኮለስትሮል 

ወሰለስ አሽበሐት ለአውሕድ።
- እት  ግርመት ገኖበት 

ወጭገር ነፌዕ፡- ሴላት ገኖበት 
ክም ልትሐደሰ ወዴ ወጭገር 
እግል ልብቀል ወምን መትከፍካፍ 
እግል ልድሐን ሰዴ።
- ነዘሞት ስከር፡ ወዚፈት/ወቀይ 

አንሶሊን እግል ልዚድ ሰዴ 
ወቅያስ  ስከር እት ደም ሜዛኑ 
ለዐቅብ።

ገበይ መትነፈዖት፦ ገበይ መትነፈዖት፦ 

እብ ከኣርከ ዲብ እንተ ዎሮት 
አውመ ክልኦት ምስማር እግል 
ትምጨር ምኑ ትቀድር፡ አውመ 
ህዬ እት ማይ ሕፉን እንዴ 
ጬፌካሆም ዶል ትሰትዮም 
ብዝሕት ናይ ዓፍየት መንፈዐት 
እግል ትትረከብ ምኑ ትቀድር። 

ልብ ለእንከሬ ዲቡ፦ልብ ለእንከሬ ዲቡ፦
ምን ቅያስ ወለዐል እግል 

ንንሱኡ አለብነ፡ ወእብ ፍንቱይ  
እት ወቅት ዕምስነ ልግበእ 
አውመ ምስል ደም ለልትጻበጥ 
አምራድ ዶል ለሀሌ እትከ ቀደም 
መትነፍዖት  ምክር ሐኪም 
ተአትሐዜ።   

መሐመድ ዳፍለ

እመነት ነሳቢት ለአርሕመኒ ለዓዳትነ
ዓዳት ለአዜ መጽኤነ፡ ውድቀት ጸሓይ ልትወረብ

 በሌዕ እብ በኑ፡ ኬን እንዴ ልትወለብ
 ግናዘት ኢቀብር፡ ለሐልፍ እንዴ ልትገልበብ

         ተናን ልግባእ እት ዐስተር፡ ወእት ምድር ልትሸረብ።

 ዓዳት እግል ጽጉብ፡ ቦባር ወህንግጣጡ
 ዓዳት እግል ድቡር፡ ተርፍ ምን ምራዱ
 ዓዳት እግል ማይት፡ ሕድት ለቃብረቱ

 ዓዳት እግል ዝሙት፡ ትትሰሐቅ ለራድአቱ
 እሊ ዓዳት ኢኮን፡ ለአቅብል ዲብ አርደቱ።

 እብ ተረቡ ኢልስኔ፡ እሊ ዓዳት ለአምጸአዩ
 እንዴ በደ ዓዳትነ፡ ዓዳት ጸሩ ወርሰዩ

 ምድር ሐጠር ወፍርስነት፡ ዓዳት ሐዲስ አተዩ
 መሓድራይ ጋሻ ለሽፍርነ፡ ኢዓዳቱ ሐድረዩ።

 ኢዝባጥነ ዘብጠ፡ ለከበሮ እንዴ ሳዳሁ
 ኢስስዒትነ ሰሴዕ፡ ለ’ክፍ ለፎካሁ

 ኢሕላይነ ለሐልየ፡ ሕላይ ናይ ጋናሁ
 እሊ ዓዳት ኢኮን፡ በዳ ጸሊም እባሁ።

 አየ ትከረ ዓዳትነ፡ ነባሪ ህያብ ወንሳእ
 ዓዳት ተሐበን ወሽነን፡ ዓዳት ገ’ርም ኢትክፋእ
 ዓዳት ለም’ድት እዴሁ፡ እግል ትጥሰስ ወትጽፋዕ

 ዓዳት ሰ’ብል አርወሐትከ፡ እግል መለሀይከ ኢትግዳዕ።

 ዓዳት ቀባር ግናዘት፡ ዶለ ሞት ወግብእ
 ዓዳት ሰታር ዕዩባት፡ ዶል ሐዋኒት ወክፍእ
 ሳንዳይ እግል ሕጉዛም፡ ምነ ሰፍረ ወጽምእ

 መተክርያይ ዝምትት፡ ፈርሀት ኢኮን ወብርእ።
 ዓዳት ሰሓቅ ወትልህየ፡ ዓዳት ቀልብ ሰሊም
 ዓዳት ሐስድ አለቡ፡ እግል ግዶዕ ሪሒም
 ዓዳት ድመል አለቡ፡ ሳሜሕ እግል ከሲም
 ረቢ ልብለሱ ዲብነ፡ ሞላይ ኖሱ ከሪም።

 ዓዳት በአስ፡ መሪር ለዋራሁ
 ዓዳት ጽጎት፡ ሱሮሕ ለጋሻሁ

 ዓዳት ሕሽመት፡ መአክባይ ግዋራሁ
 አነ ሰፍለሌኒ፡ ለዓዳትነ በዳሁ።

         ለአክብረኒቡ ለዓዳትነ፡ ለቡ ምኑ ስርባቢብ
         እት ሐላይል ተሐለልኮ፡ ወዲብ አወድግ ለጨቢብ

         ሐዜክው እት ጋድም፡ ወፈገርኮ ለሮሪብ
         አነ እብ ጀላቡ፡ ጽንዕት ኪድኮ ወዐሪብ።

 ዶል እብ ዐሬቡ፡ እስዔ ወሀኮኬ
 ወዶል እንዴ እትዕብ፡ ዓርፍ ወእትሀኬ
 እብ ለአቀብለኒ፡ አግቡይ እት አንኦኬ  
 እብ ሰፈላሉ፡ እብ በይንዬ እትጋጌ።

 ለአርሕመኒ ለዓዳትነ፡ ወሰፍልለኒ በዳሁ
 እት ኩሉ ኢሀለ፡ ሱጉ ወለበራሁ

 እግል ለአቅብልቱ ገብእ፡ ሚእግል ልብዴ እባሁ
 ለዓዳትነ እግል ለአቅብል፡ ከሊነ ንግባእ ፍዛሁ።

 ውላድ ሰብለ እዛዐት፡ ለአክባር ሐኩ
 ዑስማን ሀቤኩምተ፡ ለዐለት ባኩ

 ሰልፍ ጀዋብዬቱ፡ ትከው እግሉ ታኩ።

 ቀልብ ምስልኩምቱ፡ ወለቅድረት ኢህሌት
         ንትዋጀሀኩም እንፈቴ፡ አክለ ምዕል ጸብሐት ወመሴት
         ያሬት ወትጋወርነ፡ ጽምድ እብ-ጽምድ ወቤት እብ ቤት

 ተሩ ሐምዴ ወከራዕነ፡ ወተሩመ ሕሜት
 ምስል ሪም ምድር፡ ለሕድቼመ ዓራይ አቤት። 

 ሳርሐክዉ ጀዋብዬ፡ እግል ለአብጼሕ ለከበር
 ኢትፍረሃ ትንቁልለሐስ፡ ለሐልፍ እብከ ለከፈር

 ኢትፍረሀ ልቢ ትግራይ፡ ምን ትጸኔዕመ ትትፈገር
 አስመራታት ዶል ትበጼሕ፡ ዲብ ጀማዐት ወድ-መንደር

          ለጸንሔከ ምንዲ ጸነሐከ፡ ኣብ ገጽ-ፋሬሕ ልትሐደር
          ርትዕት ለህሌት ቀዱመ፡ ወጭዊት ባኮም ትትዐደል።

ሙደርስ ዑስማን ጅምዕ (ወድ ሐቢብ)
ምን ሓዋጉ አቁርደት።

ኢድሪስ ሸንገባይ መለሀዩ ለዐለ 
ኣድም ወድ ህመድ እግል ልርከብ 
ገመሉ ትጸዐነ ወአስክለ ኣምመ ለዐለ 
አካን ትወረብ። ዲብ ገበይ ዲብ እንቱ 
እናስ ዲብ እዴሁ እመነት እትለአሳርር 
ምንረሐር ዐረ እቡ። ሐቆ ሰላም 
መርሐበ ህዬ እሊ ነፈር እሊመ ወድ 
ህመድ እሙም ክምሀለ ሐበረዩ።
ኢድሪስ ሸንገባይ እት ልትዐጀብ - 

ዐጃይብቱ እሊ . አናመ አስኩ ኣነ 
ሌጠ ክም ቤለዩ ለጋሻይ ህዬ፡ 
“አግሩሽ ለአውደከ ዐለ መስለኒ?” 

ክም ቤለዩ ሽንገባይ ዝያደ እት 
ለስተቅርብ፡
“ጀለ ጀላሉ ረቢ፡ ከፎ ኣመርከ 

መለሀይ? ረቢ አሰለአሌከ ሰኒ 
ለአውደኒ ዐለ። ወእንታመ ለአውደከ 
ገብእ ዐለ” ዲብ ልብል ተሰአለዩ።
ለጋሻይ እት ልሰሐቅ፡
“ያረይ አናመ ሰኒ ለአውደኒ ህለ 

ላኪን ምንዬዲ ግሩሽ ፋጭል ኢመስለኒ 
እሊ ዛልም እናስ፡ አልፍ እንዴ ሰለፌኒ 
እብ ዐስር አልፍ ነሰአ ምንዬ ዐለ። 
ወረቢ ፍረህ እቤሉ ምንገብእ ሕስርዬ 
ኢወዴ በስ ግሩሹ ለሐዜ። ዛልም 
ወካይን እናስቱ። ዛልም ህዬ ቅሳሱ 
ምን ረቢ ረክቡ።”  እት ልብል በልሰ 
እቱ።
“ምንቱ ህቱ?” አዜመ ትሰአለ 

ሸንገባይ፡
ለጋሻይ ህዬ፡
“በሊስ ሰኣልከ ምህም ኢመስል እቼ 

እንታመ እናስ ሕያይ ትመስል እቼ 
ይህሌከ” ክም ቤለዩ ወድ ሽንገባይ 
ግድም ጀማሉ ጸብጠ።
ምሽዋር ዐቢ ክም በትከው አዜመ 

ወድ ሸንገባይ ዲበ ጋሻይ እናስ እት 
ገኔሕ እግለ ገመል ኣብረከዩ ወእገለ 
ጋሻይ - ነዐ መለሀይ . ጸዐን እግል 
ዓርፈከ ሐዜ ህሌኮ” ክም ቤለዩ ለእናስ 
ህዬ 
“ያያ አነ ወእመነቸ ገመልከ 

ኢቀድረነ ሰበት እሊ ግያስ እብ እገር 
ሐይሰኒ” ቤለዩ።
ኢድሪስ ሸንገባይ ኣዜመ ዲብ 

ልትፈከር ወእብ ልቡ ሚ እመነትከ 
ገመል ለኢቀድረ ዲብ ልብል እግለ 
ጋሻይ እናስ፡
“እምነትከ ንኢሽ ምን እርእየ 

ወእንታመ ምንዬ ሰበት ትቀጥን 
ገመልዬ ኢተሐዩሉ ትጸዐን ሌጠ” 
ዲብ ልብል እግል ልጸዐን ረምቀዩ። 
ለጋሻይ ዲብ ልሰሐቅ ወዲብ 

ልተርጀግ፡
“ቅጥንዬ ልጽነሕ እግልከ፡ እሊ 

ገሜላይከ ለእመነቼ እበይነ ሌጠ ምን 
እንጽዕን እቱመ ምነ ምብራኩ ኩሉ 

ረአሱ ኢቀንጽ አዜ በስ ትጀመል 
እግልከ ንሄርር ሌጠ” ቤለዩ ሰኒ ዲብ 
ልትፋጠኑ።
ወድ ሸንገባይመ እብ ሓለትለ እናስ 

ወለ ዐጂበት እመነቱ ዲብ ልትፈከር፡
“ከላስ ማይ ህዬ ትሰቴ ማሚ እሊ 

ሀወቼ ማይ ጥዑም ወበሩድ ብዲቡ” 
አዜመ እግል ለአስትዩ ትሰአለዩ።
ለጋሻይ እናስ ላተ ብዙሕ እንዴ 

ኢልትሃለግ፡
“ደሐን ደሐን ኣነ ጽምእ ኣለብዬ” 

ዲብ ልብል በልሰ እቱ። መክሩህ 
ጋሻይ ኒበሉ ሚ ቅፉፍ ወድ ሸንገባይ 
ደለ እበ ትሰአለዩ አበ እግሉ። ላኪን 
አዜመ ኢተሐለለ ክእነ ህዬ ቤለዩ፦
“ያረይ ኩሉ እሊ ገበይ ካተርነ 

ወሀራሪት ዲብ አርድ ክሪት ወመልሀየ 
ኢጸምእ፡ ኢሰፍሬ ወኢልትዕብ ፍሩግ 
እዬ ይህለ። አነ ላተ ያረይ መለሀይ 
ሕያይ ቱሉይ ይህሌኮ። ሰበት እሊ 
ትም እንዴ እቤ  እለ ገበይ ለኣትካፍለኒ 
ለሀለ ነፈር እግል ይእክሰር አዜም 
ሐይሰኒ ነፍስ ጀመሊ እኪ ነፍስ” ቤለ 
ወዲብ ካልእ ደግሙ ገብኣ።
አርድ ክም መሰ ወሐቆ ብዙሕ 

ተዐብ  ወድ ሸንገባይ ወለ እት ገበይ 
ተሓበረ እቱ ጋሻዩ ለኣማሙ ዐለው 
ወድ ህመድ በጽሐው። ወድ ህመድ 
ህዬ ጋሻሁ እበ ለሔሰት ገበይ ሕኔት 
ልትሐደሮም እበ ዐለ እቱ መግሀፍ 
ዲብ ወድ ሸንገባይ እንዴ ትወለበ 
“ያለ ለግሩሽ አጊድ በጊድ ሀበኒተ፡ 

አስክ እለ እግልሚ ተአከርከ እበ” 
ዲብ ልብል ሀደደዩ። ወእባሁ ዲብለ 
ጋሻይ እንዴ ትወለበ፡ 
“ወእንተ ለእለ ስሉፍ ምንዬ ዐልከ 

ዐስር አልፍ አዜ አዜ ዲብ እዴዬ 
ኢከሬካሀ ምንገብእ ዲብ እሊ ካልል 
ለህለ መሕበር እግል እስኬካቱ።” ዲብ 

ልብል ሀደደዩ።
ለጋሻይ ላተ ሰኒ እንዴ ኢልትሃለግ
“ሽኬኒ ወሽኪኔ” ቤለዪ ወክልኢቶም 

ዲብለ መሕበር ጌሰው።
ለጋሻይ እግለ አብነቱ እንዴ ከረየ 

ዲብለ መሕበር ካልል እንዴ ዐለ፡ 
ለግሩሽ እግል ልፍደየ ሐበረዉ፡ ወለ 
ሐቴ አልፍ ዐስር አልፍ እንዴ ወደየ 
እግል ለሀቡተ ቀረረው።
እሊ ለሰምዐ ጋሻይ ሓርቅ ወንኩድ 

ዲብ እንቱ ምነ መሕበር ፍርግልጽ 
ቤለ ወሐር ለእበነቱ ሰበት ትረሰዐ 
እግል ልንሰአ ግረ ክምሰል አቅበለ፡ 
ወድ ህመድ ላመ አበነት ናዬተ እንዴ 
ቤለ ትሰልበጠ እቱ። ወእባሁ እግለ 
አበነት ለነሳቢት እንዴ ነስአየ ምኑ 
አስክለ ቤቱ ነድቆ ለዐለው ሰብ ሀደደ 
ሄረረ እበ። ወዲበ መሕበር እንዴ 
ትወለበ፡ 
“የሀው ኢንቱም ቡንኩም ስተው 

ወራሐትኩም ንስኦ እት ቤትኩም 
ህሌኩም . ወአነ ሎሀ ትትበኔ ለህሌት 
ቤቼ እግል ኢታበዕቱ” ቤለዮም። 
ወድ ሸንገባይ ወመለሀዩ ምስለ 

መሕበር እንዴ ሐድገዮም ህዬ እብ 
ሸፋግ ህቱ ዲበ ቤት ጌሰ ወለ እመነት 
እግለ ነድቆ ለዐለው ሰብ መጠየ።
ወድ ሸንገባይ ወጋሻዩ ለአቀምቶ 

እት ህለው፡ ወድ ሁመድ ላተ ዲበ 
ትትነደቅ ለዐለት ቤቱ ክም ጌሰ እለ 
ርፍዖ ወእለ ክረው እት ልብል ወተሐት 
ወለዐል ዲብ ልትገናቤ ወእግለ ሸቃለ 
ዲብ ለሀድድ ዲበ ቀበትለ ቤት ክምሰል 
አተ ለነሳቢት እመነት ለእግል ልንደቆ 
እበ ምጡዮምተ ለዐለ ምን ለዓለ 
መንደቅ (ብነ) ዲብ ትትወርወር እንዴ 
መጸት እግል ወድ ህመድ ለዛልም 
ዲበ ኣፍልቡ ሸወጠቱ ወአምር ረቢሁ 
ሰለመ። 
ሐቆ እለ ላቱ ለጋሻይ በዐለ እመናይ 

ተሐት ቀንጸ ሚ ለዐል ረአዩ አለቡ። 
ወድ ሸንገባይ ህዬ ለሓለት ክም ረአ 
ምድር ጸቢጡ ሰበት አበ ቀብርለ በዐል 
ዴኑ እንደ ኢጸንሕ ምሰል ኣመቅረብ 
እት ልትባደር ኣሰክ ዐዱ ትብገሰ።
እመነት ነሳቢት ልቡለ ክእናተ። 

ልክሉሉ ዐለ መሕበር መቅርሕ ህዬ 
አስክ መቅበረት ነስአዉ።
ቄርኣይ ዓሙድ ፈን ወዓዳት ናፍዕ ቄርኣይ ዓሙድ ፈን ወዓዳት ናፍዕ 

መሐመድ ዑስማንመሐመድ ዑስማን
   ምን ከረን   ምን ከረን



ዐጂብ መተልህያይ 
ኮበሪት እግር ለዮኔል 
መሲ፡ ጃኢዘት 
‘ፕሪንሰስ ደ 
ኣስቱርያስ’ መልከ። 
እለ ዲብ ስጳኛ 

ለትትሃየብ ጃኢዘት 
ዲብ ሰማን መጃላት፡ 
ዲብ ፍኑን፡ እትሳላት፡ 
እንሳንየት፡ እድንያይ 
መትዓዋን፡ አምር 
ክቱብ፡ ዕሉም እጅትማዒ፡ ርያደት፡ ተክኒክ ወብሑስ ዕሉም ክምሰልሁመ 
ዲብ ሰላም ወዕሪት ዶር መትፈዋቅ ለሰጀለው ለትትሀየብ ሐቴ ምነ ዐባዪ 
ናይ እዲነ ጀዋእዝ ክምተ ልትእመር።
መሲ ህዬ ናይ 2026 ናይ ርያደት ዕዉት ገብአ። እሊ አርጀንቲንያይ እበ 

ለአርአዩ ዐጃይብ ናይ ሽቅል ሄራር ቱ እለ ጃኢዘት እግል ልርከብ ለትሐረ።
መሲ፡ እግል ሰልፍ ኢነት በይኑ ናይ ኩረት እግል ጃኢዘት እግል ልርከብ 

ለቀድራቱ። ቀደም እለ ስጳንይን መተልህየት ኢከር ካሰያስ ወዣቪ 
ሀርናንድዘን  እብ ሕበር ዕዉታም እበ ዐለው።
ምን ኩረት እግር ወኬን ህዬ መተልህያይ ኩረት ቴንስ ለዐለ ራፋኤል ናዳል፡ 

መጃግራይ መኪነት (ፎርሙለ 1) ለዐለ ሚከኤል ሹማከር፡ ክምሰልሁመ 
ዲብ በረድ ናይ መትሸርታት ሊንድለይ ቮን ዕዉታም ዐለው።

1111ገጽገጽ1919ይትይት ሰነት ዕልብ 43 ሰነት ዕልብ 43 አርቡዕ 28 ኦክቶበር 2026አርቡዕ 28 ኦክቶበር 2026

ኣድም አብሐሪሽ

ሻምፕዮን አፍሪቀ- ሄብሮን ነሐስ መዳልየ አምጽአሻምፕዮን አፍሪቀ- ሄብሮን ነሐስ መዳልየ አምጽአ
ነፈር ፈሪቅ ወጠኒ ኤረትርየ 

ሄብሮን ብርሃኔ ሰንበት ዐባይ 
ዲበ ለገብአ ናይ ጽርግየ ጅግረ 
ሻምፕዮን አፍሪቀ 2026 ናይ 
ዐባዪ ወምን ትሐት 23 ሰነት 
ሳልሳይ እንዴ ፈግረ ነሐስ 
መዳልየ ትሰርገ።
ለዲብ ናይ ደንጎበ አምዕል 

ለገብአ ጅግረ፡ ሰልፍ 175 ኪሎ 
መትር ርቱብ እሉ ምንመ ዐለ፡ 
መነዝመት ላኪን 22 ኪሎ መትር 
እንዴ በትከው ምኑ ዲብ 153 
ከረዉ። ገሌ ምነ ፈሪቅ ወጠኒ 
ኤረትርየ እግል ለዐውተ ሰእየት 
ገብአ እተን ለዐለት አስግደት ህዬ 
ምነ ጅግረ ፈግረየ።
እብሊ ህዬ ለእብ ዮናስ ዘካርያስ 

ለትመረሐ ፈሪቅ እበ አስግደት 
ናይ ዕርገት ድቅብት መቅደረት 
ላቦም መጃግረት እንዴ ወደ 
እትሊ አስግደት እሊ ህጁማቱ 
እብ አደቃብ እግል ልንጃሕ ለዐለ 
እሉ በርናምጅ ሰበት ኢትረከበ 
በርናምጁ እግል ልቀይር ትቀሰበ። 
ገሌ ምነ ለልትሰሜ አሕዳስ 

ናይለ ጋድሞታት ለበዝሐ እቱ 
መካሪት ምድር፡ መርሃዊ ቅዱስ 
ትልህየ እግል ለአትምም 25 
ኪሎ መትር ክም ተርፈ ምኑ 
ለሰጀለዩ ህጁምቱ። ናይ ደዓም 

ዕውት ናይ እሊ ጅግረ መርሃዊ፡ 
ሕሽመቱ እግል ልዕቀብ ለቀርበ 
መስለ እቱ።
ምናተ ወድ ግብለት አፍሪቀ 

መጃግራይ ካለም አርሚስተ እብ 
ፈሪቅ ወጠኒ ኤረትርየ ለገብአ 
ህጁም እንዴ አፍሸለ ህጁሙ እብ 
አተላለዮት በይኑ እግል ልሄርር 
አሰብደ። ለትዐሬቡ መጅሙዐት 
ሰበት ኢዐለት ህዬ ፈርግ ናይ 
ስጋደት እብ3 ሳዐት 44 ደቂቅ 
ወ2 ሳንየት ሻምፕዮን አፍሪቀ 
ገብአ። እግል ዐዱ ህዬ  ሐቆ 
2021 እግል አወል መረት ናይ 
ደሃብ መዳልየት አምጽአ እግለ። 
እተ ወክድ ለሀይ ሪያን ገቢንስ ቱ 
ሻምፕዮን ጋብእ ለዐለ።
ወድ መረኮ አል አሎአነ 20 

ሳንየት እንዴ ተአከረ ለአቴ እት 
ህለ፡ ሄብሮን 34 ሳንየት እንዴ 
ተአከረ ሳልሳይ አተ። ደዓም 
27ይ ተረት ለአተ ሄብሮን፡ እት 
ሻምፕዮን አፍሪቀ ለሔሰ ደረጀት 
ሰጀለ።
እት ሰነት 2025 ናይ ዐባዪ 

ወምን ተሓት 23 ሰነት ሻምፕዮን 
ለዐለው መርሃዊ ቅዱስ ወዓወት 
አማን 43 ሳንየት ምስለ ተአከረት 
መጅሙዐት አተው ወእብ 
ትሉሉይ ሳድስ ወታስዕ ደረጀት 
ጸብጠው።
ለተርፈው አንፋር ወጠንያይ 

ፈሪቅ ኤረትርየ ህያብ ሀብቶም፡ 
17ይ ደረጀት፡ ንፍታሊም 
ኤፍሬም 28ይ ደረጀት፡ ያፌት 
ሙሉጌተ ወናሆም ዘርኣይ 32 

ወ33 ደረጀት፡ ሜሮን ምስግነ፡ 
ናታን መድሃኔ፡ ወኤቨን የማኔ 
ጅግረ ኢአትመመኒ እብ አሳስ 
ሐብሬ ሙደርብ ዮናስ ዘካርያስ።
ኤረትርየ ለሐልፈት ሰነት እትሊ 

ተርቲብ እብ መርሃዊ ቅዱስ ዲብ 
ዐባዪ፡ ወእብ ዓወት አማን ዲብ 
ምን ተሐት 23 ሰነት ሻምፕዮን 
ክም ዐለት ለልትፈቀድቱ። እብ 
ዓመት ቀደም እለ ለዐለየ ሰለስ 

ትሉሉያት ሰኖታት እብ ሄኖክ 
ምሉብርሃን ሻምፕዮን ክም 

ዐለት ለኢልትረሳዕቱ። ሰበት 
እሊ ለሐልፈየ አርባዕ ሰኖታት 
ሻምፕዮን ናይ እሊ ጅግረ ዐለት።
ፈሪቅ ወጠኒ ኤረትርየ፡ ዲብ 

ናይ አፍራድ ናይ ጅግረ ወክድ 
እብ መርሃዊ ቅዱስ ዲብ ናይ 
ዐባዪ ካልኣይት ወዲብ ምን 
ተሐት 23 ሰነት ያፌት አወላይ 
ፈግረ። እብሊ ህዬ ምስል ናይ 
ሄብሮን ነሐስ፡ ሐትሐቴ ደሀብ፡ 

ፍደት ወነሐስ እብ ዓመት ሰለስ 
መዳልያታት አምጽአት።

አፍረዐት እዳራት ውዛረት ድፋዕ ጅግረ ሰር መራቶን ወድየአፍረዐት እዳራት ውዛረት ድፋዕ ጅግረ ሰር መራቶን ወድየ
አፍረዐት እዳራት ውዛረት ድፋዕ 

ዮም ሰንበት ንኢሽ ናይ 21 ኪሎ 
መትር ጅግረ ሰዐይ ወደየ።
እተ ምን ባካት ጸጸራት እንዴ 

ትበገሰ ጸዕደ ክርስትያን እንዴ 
በጽሐከ ናይ አቅበሎት ጅግረ፡ 
10 አትሌታት ናይ ለትፈናተየ 
አንድየት ሻረከው። ጅግረ ክም 
አሰብደ አትሌታት ሐበን ዘርኣይ፡ 
ሄርሞን ገብረገርግሽ ወስምኦን 
ገብረመድህን ዲብ ቀደም ናይ 
በይኖም መጅሙዐት እንዴ ገብአው 
አስክ ሰለስ ኪሎ መትር ተርፍ እብ 
ሕበር ምንመ ሄረረው ሄርሞን ምን 
ናዲ አበሐኒ እንዴ በትከ እብ 1 
ሳዐት 6 ደቂቅ ወ5 ሳንየት አወላይ 
አተ። ሐበን ምን ናዲ ሳቡር ሰለስ 
ሳንየት እንዴ ተአከረ ካልኣይ 
ወሳምሶም ገብሬመድህን ምን ናዲ 
ሐሊበት እብ 1 ደቂቅ ወ47 ሳንየት 
እንዴ ተአከረ ሳልሳይ አተ።
መሐሪ ሰለሙን ወማትዮስ መንገሸ 

ምን ናዲ ሂምቦል፡ አብርሃም ዘርኣይ 
ምን ናዲ ሐሊበት ህዬ ምን ራብዓይ 
አስክ ሳድሳይ ለህሌት ደረጀት 
ጸብጠው።
አትሌት ሄርሞን ሐቆ ዐውቴሁ 

ዲበ ሃበየ ከሊመት፡ “ዲበ ለሐልፈ 
እሊ ለመስል ጅግረ፡ እብ ሰበብ 
ሕማም እግል እሻርክ ኢቀደርኮኒ። 
እትሊ ናይ ዮም ጅግረ ላኪን እንዴ 
ተዐወትኩ ናድዬ እግል አስሜ ክም 
አነ እብ ኩሉ ስቀት ቱ ለአቴኮ፡ 
ክም ሰእየቼ ህዬ እግል እትዐወት 
ቀደርኮ” ቤለ። 

እሊ ክእነ እት እንቱ ፍረቅ 
ኮበሪት እገር እተ መጽእ ጅግረ 
ካልኣይ ደውረት እግል መትዐዳይ 
እት ዮም ጅምዐት ትልህየ ወደው።
ሰልፍ ዋልተ ወዐራግ ተልሀው። 

ዐራግ እት 17 ደቂቅ ምን አሕመድ 
ሐጎስ እበ ትረከበት ጎል እግል ዕርፍ 
እንዴ መርሐ ፈግረ። ናይ ካልኣይ 
ወክድ ትልህየ ዲብ ተሚሙ እተ 
ገይስ እቱ ለዐለ ወክድ ህዬ ፈሪቅ 
ዋልተ ምን ሴም መሓሪ ጎል ረክበ 
ወምን መትፈላል ደሕነ። 1 እብ 
1 ህዬ ትፈናተው። አሕመድ 
ናይለ ትልህዬ ለሔሰ መተልህያይ 
ትበህለ። ፈሪቅ ዋልተ ህዬ እግል 
አወላይ ደውረት እብ 10 ኑቅጠት 
እንዴ አትመመ ሐሊፉ አድመነ።

ሐሊበት፡ ምስል ዐውቴ ለትሐረመ 
ፈሪቅ ዒታሮ እንዴ ተልሀ ገያድ 
መሃጅማይ ፈሪቅ ሐሊበት ተክሊት 
ሐጎስ፡ ዲብ 13ይት ደቂቅ ጎል 
ሐቆለ ሰጀለ ፈዳብያም መተልህየቱ 
ጣምዕ ለዐለ ፈሪቅ ዒታሮ እብ 
ድንጋጽ ክልኦት አወላይ ደረጀት 
ለልትተልሀው መተልህየቱ ዳኒኤል 
ወሴም እግል ለአቴ ትጀበረ፡ አስክ 
ዕርፍ ፈግሮ ህዬ ለመጽአ ተቅይር 
ኢዐለ።
ዲብ ካልኣይ ወክድ ትልህየ 

ተውሳክ ጎላት ለትሐዝዩ ለዐለ 
ፈሪቅ ሐሊበት፡ ምራዱ እንዴ 
ረክበ ምነ ሳእየት ለትገብእ እቱ 
ተክሊት ዲብ 58 ደቂቅ ካልኣይት 
ጎል ሰጀለ። ለከስበዩ ጎላት እግል 

ልዕቀብ ወእግል ልወስክ ለልትቀደሩ 
ትልህየ ህዬ አርአ። ለትወሰከ ምን 
ለዐሌ ላኪን፡ ጀዘ ከርድ ቀየሕ 
ቱ።  እተ ተውሳክ ናይ ትልህየ 
ደቃይቅ እግል ሴድያይ ሙደርብ 
መድሃኔ ስዮም ወመንግፋይ 
ናይ ፈሪቁ እንዴ ገብአ ልተልሄ 

መሲ፡ ጃኢዘት ‘ፕሪንሰስ ደ መሲ፡ ጃኢዘት ‘ፕሪንሰስ ደ 
ኣስቱርያስ’ ረክበኣስቱርያስ’ ረክበ

ለወዕለ ተክሊት እብ ከርድ ቀየሕ 
ሳእነዮም። ኢፈርሐት ወድንጋጽ 
ለትካፈለቱ ፈሪቅ ሐሊበት 2 እብ 0 
ምን መትዐዋቱ ላኪን ኢትዐንቀፈ። 
ናይ ለሔሰ መተልህያይ ጃኢዘት 
ህዬ ያሬድ አብርሃም እግል ካልእት 
ዶል ታዕወታበ።

ሀበይ ለእበ ኢለዐሬ ዕፍን ተ ልብል
ዲብ ምጅተመዕነ፡ ሀበይ እግል 

ልብለዐ ለሐዜ ለዐለ ፍሬተት ክም 
ይዐረ እበ፡ “በዲራመ ዕፍን ተ” 
ቤለ ሀበይ ለትብል መሰል ህሌት። 
እሊ መዐነት ቆሪ ወድቅብ ለቡ 
በሀል፡ ዎሮ ለተሐለለ ወሰአየት 
ለበትከ ነፈር ለልብሉ በሀል 
ለወክል ቱ። 
ርኢስ ውዘራእ ሕዝብ ዐቦት 

ዲበ እት ዮም 19 ኦክቶበር እብ 
ህግየ ትግርኘ ለወደየ አትራትዖት 
ብዙሕ ለገብአ እተ ወበዲር 
እንዴ ትሰጀለት ለሐልፈት ምን 
መቃበለት ዲብ ቅራአት ለትቀርብ 
መቃበለቱ፡ እብ ክሱስ ኤረትርየ 
ለቤለዩ ሀገጊ፡ ምንለ ናይ ሀበይ 
ህግየ ለትትፈንቴ ኢኮን። 

እተ እብ ተለፍዝዮን አቶብየ 
ለትቀደመት መቃበለት፡ ለክጅል 
በዴት ምኑ ርኢስ ውዘራእ “ሕዝብ 
ዐቦት”፡ እቅትሳድ ኤረትርየ አግደ 
አግደ ህዬ ስናዐት እበ ከስስ ዲበ 
ትቀደመ እቱ ሰኣል እተ ሀበዩ 

በሊስ፡ ሐቆ ሕርየት ዲብ 1991 
‘ትደመረ’ እት ልብል ትሃገ። እብ 
ሰበት ስያደት በሐር ወሀለዮት 
ቅዋት በሐር ዲብ ግንራሪብ በሐር 
ኤረትርየ ዲበ ሐልፈየ ሰለስ ሰነት 
ድድ ኤረትርየ ለወደዩ ናይ ወራር 
ወተሀዲድ ሀገጊት እብ ገበይ 
ብዕደት ደግመዩ። 

ለእግል በጫቃል እቅትሳድ 
ኤረትርየ ወቅድረት ኤረትርየ ዲብ 
ቴክኖሎጂ ለትሃገዩ እሊ ለተሌ 
በሊስ ምን ልትሀየብ ኢልትአቤ።

1. ዲበ ሐልፈየ 35 ሰነት፡ አቶብየ 
ዝያድ 80 ቢልዮን ዶላር አሜርከ 
ለትበጽሕ ሰዳይት ካርጅ ረክበት።

2. አቶብየ እብ ረዓየት እድንያይት 
ባንከት ክልኤ ዶል ዕዳያ ትመስሐ 
እግለ። መጦርለ እድንያይት ባንከት 
ለወዴተ እግለ ስምሐ ወብዕዳም 
ሃይበት ከራመት፡ የምአለበ ሰዳይት 
ረክበት። ፍንጌ እሊ ወክድ ወዲበ 

I. ስያደት ኤረትርየ ክሉ ረአሰ I. ስያደት ኤረትርየ ክሉ ረአሰ 
ለኢትትከየድለኢትትከየድ
•	 ስያደት፡ ሕርየት 

ወውሕደት ምድር ደውለት 
ኤረትርየ ለኢተአክሕድ፡ ክለ ረአሰ 
ለኢትትከየድ ተ። ኤረትርየ ዲብ 
ስያደተ ለገብአ ልግባእ ቴለል እብ 
ሽሩጣት ወአትፋርሆት ተናዙል 
ልግባእ ወህድግ ኢትወዴ። 
•	  “ሕዝብ ዐቦት” ናይ 

ንዛም አቶብየ፡ አድሐ ጻዐደ ዲብ 
ኪደት ስያደት ሕዱድ ኤረትርየ 
ለልቡ “ከም ልሙድ ነስእ”፡ ናይ 
ሐቴ ደውለት ግንራሪብ ማይ እብ 
ምስምሰ “አትሐዝዮት ስትራተጂ”፡ 
እግል ትምለኩ መተምናይ ሕዱድ 
ክለን ድወል አፍሪቅየ ዲብ ብቆት 
ለካሬቱ። 

II.	 መበገስ መሻክል II.	 መበገስ መሻክል 
ወአህምየት ረፍዕ መስኡልየትወአህምየት ረፍዕ መስኡልየት
•	 እት ክሉ ቀር አፍሪቅየ 

ዲብ ትወስክ ትመጽእ ለሀሌት 
ኢመስኩበት ወመሻክል፡ ፈርያት 
ናይለ እብ እማመት እምበል ምስምሰ 
ስኒን ለወደ ናይ ጆኦ-ስያሰት ደግሽ 
ወዴ ለዐለ አቶብየ ለለሐክም ንዛም 
“ሕዝብ ዐቦት” ቱ። ለጀሬ ሀለ 
ቴለል ዐስከሪ፡ ደግሽ ዲፕሎማስየት፡ 
ዐንጀጋጃግ እቅትሳድ፡ እብ እደይ 
ወዓቃብ “ንዛም ዐቦት” ለትነዘመ 
ወለትምወለ ቱ።

• ለ “ክልኢተን ጅሃት” አውመ 
“ክልኤ ለደውለት” ለቴለል 
እግል ለአትሀድአ በን ለትብል 
ሊከ እድንያይ ሙጅተማዕ፡ ነቃስ 
ቃኑን ለበ ዲብ ትገብእ፡ ፍሬ 
ዲፕሎማስየትመ ኢልትረከብ ምነ። 
ለመሻክል መንጠቀት ተአትሳውር 
ለህሌት ደውለት ምጅርመት ወእብ 
ቃኑን እግል ስያደተ እግል ትዳፍዕ 

መባጥር ኤረትርየ ዲብ ሓድር ተየልል ምስል አቶብየ

ሐልፈየ 10 ሰነት ለጀረ መሻክል 
እንሳንየት፡ እድንያይ ሙጅተማዕ 
እብ ስምለ ልሙድ፡ ‘መንገፎ 
እጅትማዕየት’ ወብዕድ አግቡይ 
“ዲብ መርዒት ትሩድ” ለወደየ 
እግለ ሰዳይት ማል ተ ለተዐዴቱ።

3. እሊ እት ሰልጠት ለሀለ 
ንዛምመ እግል ኖሱ ዲበ ሐልፈየ 
8 ሰነት ለረከብየ እድንያይት 
ሰዳይት ዝያድ 30 ቢልዮን ዶላር 
አሜርከ ትዐሮሬት። እምበል እሊመ 
ለትደመረ እቅትሳድለ ዐድ እብ 3.1 
ቢልዮን ዶላር አሜርከ ለልተመን 
ወሱክ ናይ እድንያይ ሰንዱቅ ማል 
እት ልትሐነክ ነብር ሀለ። 
4. ምስል እለ ክለ ሰዳይት ካርጅ፡ 

እትሊ ወክድ 68 ምእታይት 
ምን ሸዐብ አቶብየ ዲብ ድብር 
ወሐገሌብ ነብር ሀለ። 30 ሚልዮን 
ሸዐብ መታክያይ ራድኢት ጋብእ 
ሀለ። 
5.	 ኤረትርየ እበ ከስስ 

ርኢስ ውዘራእ “ሕዝብ ዐቦት” 

ለሸርሐዩ 300 መስናዕ ዲብ መደት 
እስትዕማር ጥልያን ምን ሰነት 1889 
አስክ 1941 ለትአሰሳ ቱ። እዳረት 
ዐስከርየት ብሪጣንየ ህዬ ከም “ናይ 
ሐርብ መክሰብ” ወለ “ኤረትርየ 
እብ እቅትሳድ ረሐ ኢትቀድር” 
ለልብል ከይናት፡ አርድየት እግል 
ተአጥፍሕ አስክ መራክብ ለረሴ 
እቱ መርሰ ባጽዕ ዲብ ድወል ብዕድ 
አዝበዩ። እምብራጦር ሀይለስላሴመ 
ምን ገብእ እብ ፍንቲት ዲብ መደት 
“ፈደሬሽን’’ ብዙሕ ምነ መሳንዕ 
ዲብ አቶብየ አግዐዘዩ። 

6.  ሐቆ እስትሽሃድ ክቡድ ዲብ 
ሰነት 1991 ለአከደተ ሐርየት፡ 
ኤረትርየ ዲበ ናይ ሰልፍ 7 ሰነት 
ዐቦት እቅትሳድ ሻፍገት ወሐዮት 
እቅትሳድ ሰጀለት። እሊ ወሳይቅ 
እድንያይ ሰንዱቅ ማል ለለአክዱ 
ቱ። ምናተ እንዴ ተለ ለመጽአ 
ከብቴ ለአለቡ ቴለል ወመንዕ እግል 
እሊ ሄራር እሊ ሀንአዩ። 
7.	 እሊ ናይ ግዳም መሐለኪት 

ወመንዕ እሊ ምስል ሰራሐት 
ኤረትርየ እት ዐገል እቅትሳደ 
ወሩእየተ ለገይስ ኢኮን። 

8. ለአማን ኤረትርየ ሻፍገት 
ወዳይመት ዐቦት እቅትሳድ 
እግል ተአክድ ለትሰድየ ቅድረት 
እቅትሳድ ትርድት በ። እሊ ህዬ 
ርዝቅ በሐር፡ መዓድን፡ ዳርስ 
ወዕጹም አዳም፡ ሐዳረት፡ ውፋቅ 
ወውሕደት፡ ናይ እጅትማዕየት 
ወብዝሔ ዓዳት ለሸምል ቱ።

9. እት ደንጎበ ህዬ አቶብየ ረሐ 
ምን ወለፍ ጥረቂት ወመተንካብ 
እት ብዕዳም እንዴ አፍገረት፡ ለእሉ 
ትመልክ አርዛቅ እብ ዋጅብ ዲብ 
ናይ አማን ዐማር ምን ተአውዕሉ 
ዲበ ሔሰት ደረጀት እግል ትብጻሕ 
ትቀድር። ምናተ እሊ እግል ልግባእ 
ሜርሐተ ምን ስያሰት-ካፋል እብ 
ቆምያት፡ ወቀባይል ለለአትብእስ 
መሻርሬዕ እግል ልጀመሎ ዶል 
ቀድሮ ሌጣ  ቱ።

ትከድም ለህሌት ደውለት እብ ሐቴ 
ዕን ለገንሕ ኢራቴዕ በሀል ቱ። ክእነ 
መስል ሸሬሕ መስኡልየት ድወል 
ለቀብብ ወኢመትሐሳር ለለአትናይት 
ቱ። ለመሻክል እግል ልትሀወን እበ 
ለቀድር ገበይ ራትዐት ለመሻክል 
እግል ልትኬለም ትከድም ለህሌት 
ሒለት (ሐሽም ሕዝብ ዐቦት)፡ ዲብ 
መሻክል ለለአበጽሕ ዐገሉ እግል 
ለአብጥር ቀሰቦት ተ። 

• ኤረትርየ ወረተነ ለትብል 
ሽከወት ለትፈብረከት ተ። እሊ 
አማን ወአሳስ ለአለቡ ሸከ ሀረብ ምን 
ረፍዕ መስኡልየት ለትሰንዐት ሐብሬ 
ሐርብ እንዴ ሀንደስከ፡ ሙጅተማዕ 
ዓለም እንዴ ቀሸሽከ ከብቴ ወሰበብ 
ለአለቡ ወራር ዲብ ኤረትርየ ዓድል 
እግል ልአተምስል ለአመማቱ።

III.	 ስትራተጅየት መሊክ ኖስ III.	 ስትራተጅየት መሊክ ኖስ 
ሓለት ድፈዕ ወሕፍዘት ስያደትሓለት ድፈዕ ወሕፍዘት ስያደት
•	 ዴሽ ድፋዕ ኤረትርየ እት 

ቀበትለ ክለ ዓለም ለተአምሩ ሕዱዱ 
ሀለ። ሓለቱመ ዲብ ድፋዕ እንዴ 
ረከዘ፡ ሓድር ቴለል ሕዱድ እንዴ 
ሐሸመ እብ እድንያይ ቃኑን ቅዩድ 
ሀለ።
• እብ ትሉሉይ ወለ ሐቆ 

እትፋቅየት ፕሪቶርየ “ኤረትርየ 
ዲብ ምድር ስያደት አቶብየ አቴት” 
ለልብል ናይ አትባዳይ ሐብሬ 
ልትነሸር ዐለ። እሊ ኢራትዕ ሸክዋት 
ዲበ እት ዮም 13 አብሪል 2002 
እብ ቀራር መፈወድየት ሕዱድ 
ኤረትርየ ወአቶብየ እግል ኤረትርየ 
ለተሀየበ ምድር ስያደት ኤረትርያመ 
ለሸምል ቱ። 

• ኤረትርየ ለገብአ ናይ ተአሪክ 

ጠለብ ምልክየት ኢትትከበት ወዲብ 
አቶብያመ እሊ ናዬ ቱ ለትብሉ 
ምድር ከም አለበ ተአክድ።
•  እብ ቅብላት ናይለ ሀለ 

ሓዚ ሰበብ ለአትበገሰዩ ሐምላት 
ወድዓያት፡ ኤረትርየ ስትራተጅየት 
ሰብር ትተበዐ ዐለት ወህሌት። ክእነ 
ለመስል መብዳእ ሃድእ ህዬ ቀር 
አፍሪቅየ ምን ሻፍግ ወመደረት 
ዐባይ ለቡ ሐርብ መንጠቀት ለከርዕ 
ቱ።
• ኤረትርየ እግል ሰላም ለበ 

መትዳላይ ዲብ አካኑ ሀለ። እብ 
አሳስ እድንያይ ቃኑን ለለሀይባቱ 
ሐቅ ምንለ ገብአ እብ ሒለት 
ለመጽእ ዌራይ፡ ስያደተ እግል 
ተአድሕን ወትዳፍዕ ዱሊት ህሌት።

IV. ኤታን ሰላም ወንዛም ቃኑን IV. ኤታን ሰላም ወንዛም ቃኑን 
ዳይም   ዳይም   
•	 ሕኩመት ኤረትርየ ዲብ 

አጄንዳት እብ አከይ-ሰብር ለትሰንዐ 
ደግሽ፡ መሻክል መንጠቀት፡ ናይ 
ደማር ወፈልሉ ወስርጉል ለአለቡ 
መሻክል ጆኦስያሰት እግል ትጸመድ 
ንየት አለበ።

• ኤረትርየ ረዪም ለለአነጽር 
ናይ መንጠቀት መስኩበት፡ 
አደቃብ ዕላቃት እብ ገበይ ቃኑን 
ወመስኡልየት ድወል ዲበ ትገብእ 
ወራት፡ ከም ዲመ ዲብ ገለደ ሓጠት 
ተ። ሩእየት ኤረትርየ ዲብ ቀር 
አፍሪቅየ እት ሕሽመት ሕድ፡ ምን 

አትባያእ እደይ ዲብ ቀደይ ድወል 
ብዕድ፡ ለትጀመለ ምልክየት ቃኑን 
ለልተበዕ ቱ። 

• ዲብ ቀር አፍሪቅየ ሰላም ዳይመት 
ወአምን አማን እግል ልትአከድ፡ 
እድንያይ ሙጅትማዕ መ ለለአይዱ 
መትመላክ እግል እድንያይ ቃኑን 
ዶል ለሀሌ ሌጣ ቱ። ስያደት 
ታመት ወመዋሳት ወድል እግል 
ልትሐሸም ናይ አስሐባብ ለመድ 
ልግባእ ወእብ ሒለት ምድር ድወል 
ብዕዳት እግል ትውረር ለመጽእ 
ጥርዓናት ሸክወት ሕዱድ ለመስል 
ቅደይ እግል ልትነወክ ቡ። 

ውዛረት ካርጅየት ኤረትርየ ውዛረት ካርጅየት ኤረትርየ 

ዝክረት 24 ኦክቶበር - አምዕል መነዘመት ምጅልስ ቅራን፡ ዲብ ኤረትርየ
አምዕል መነዘመት ምጅልስ ቅራን 

- 24 ኦክቶበር፡ እት ዮም 23 
ኦክቶበር ዲብ አስመረ - ሆቴል 
አስመረ ፓላስ ትዘከረት።
ዲብለ ውዘራእ ለብእቶም 

ውቁላም ሰብ መዝ ሕኩመት 
ወጀብሀት፡ ወካይል መአሰሳት  
መነዘመት ምጅልስ ቅራን ዲብ 
ኤረትርየ፡ ሱፈራእ ወዲፕሎማስዪን፡ 
ክምውሰልሁመ ዐዙመት ለገብአት 
እግሎም ዲበ ሐድረው ዲበ ዓደት፡ 
ወዚር ካርጅየት አሰይድ ዑስማን 
ሳሌሕ እተ አስምዐየ ከሊመት፡ 
ዝክረት ናይ እለ አምዕል፡ ሓድረት 
ሓለት እዲነ ሌጠ እንዴ ኢገብእ 
ጠቢዐት ናይ ሸራከት ወራታትነ፡ ናይ 
ሕበር ሕሽመትነ ወመስኡልየትነ 
እግል ንጌምም ምህም መጃል ክም 
ለአጠፌሕ እግልነ ሸርሐ።
ኤረትርየ ዐዳለት እጅትማዕየት 

እግል ትትመደድ ትወድዩ ለህሌት 

ጅህድ ወመትቀዳሙ ለሸርሐ 
ወዚር ዑስማን፡ ስያደት፡ ሕርየት 
ወጠን ወመተንካብ እት ኖስ አሳስ 
ወጠንየት ክምቱ እንዴ አብርሀ፡ 
እትሊ አግደ መባድእ ሜሳቅ ናይ 
መነዘመት ምጅልስ ቅራን ዲብ 
እምተሐን አቲ ዲቡ ለህለ  ወቅት፡ 
ድድ ስያደት ወውሕደት ምልክየት 
አርድ ኤረትርየ ለአመመ፡ ሰላም 
ወመስኩበት ናይ መንጠቀትነ 
እት ብቆት ለካሬ እምበል ሰበብ 
መኔዕ ገብእ ክም ህለ እንዴ 
ሸርሐ፡ ኤረትርየ እብ ዐውል 
ቃሊ ለአስበተተ ሕርየተ እግል 
ትትሕፈዝ፡ ምን ረሐ እግል ትክረዕ 
ሐቅ ስያዲ ክምሰልበ አብርሀ።
አሚን ዓም ናይ መነዘመት 

ምጅልስ ቅራን ሚስተር አንቶንዮ 
ጉተረሽ ዲብለ መናሰበት እብ 
ቪድዮ እተ ሓለፈየ ልእከት፡ 
ሩእየትነ እብ ሕበር እግል ንክደም 

እተ ለአቀድረነ አህዳፍ ለልተንከብ 
ክምሰልቱ እንዴ ሸርሐ፡ ድወል 
ዲብ ሜሳቅ ናይለ መነዘመት ለህለ 
መባድእ እግል ልሐሽመ ወዲብ 
ዐወቶቱ ገለደን እግል ለአትሐድሰ 
ተሐሰበ።
መመቅርሐይት መአሰሳት 

መነዘመት ምጅልስ ቅራን ዲብ 
ኤረትርየ ሚስ ናህለ ቫልጂ ህዬ፡ 
ለመናሰበት ለትሸቀ በራምጅ 
ጌማም እግል ልግባእ እግሉ ምህም 
ክምቱ እንዴ አብርሀት፡ ተቅዪር 
እግል ልምጻእ ዲብ አውለውያት 
ሰብ ሽርከት ላተን ድወል እንዴ 
ረከዘ እግል ልትከደም ክም ወጅብ 
አፍሀመት።
ዲብ ደንጎበ፡ እበ መናሰበት  እተ 

ትነዘመ ብድረ ክያጠት ለበብስ 
ወወራታት ምህዞ ለተዐወተው 
ወዶሮም ለወደው ጀሃት፡ ጃእዛት 
ወሸሃዳት ተሀየበው።    

